
Markus 1 Mark 1

! Parmeshwar ke putra Yeshu Masih ke susmachaar ka aarambh.

2 Jaise yashayaah bhavishyadwakta ki pustak mein likha hai ki dekh; main apne doot ko tere aage

bhejta hoon, jo tere liye maarg sudharega.

? Jangal mein ek pukarne vale ka shabd sunai de raha hai ki Prabhu ka maarg taiyaar karo, aur us ki

sadkein seedhi karo.

4 Yuhanna aaya, jo jangal mein baptisma deta, aur papon ki kshama ke liye man phiraav ke

baptisma ka prachaar karta tha.

® Aur sare yahoodiya desh ke, aur Yerushalem ke sab rahne vale nikalkar uske paas gaye, aur apne

papon ko mankar yardan nadi mein us se baptisma liya.

® Yuhanna oont ke rom ka vastra pahine aur apni kamar mein chamde ka patuka bandhe rahta tha

or tiddiyan aur van madhu khaya karta tha.

” Aur yah prachaar karta tha, ki mere baad vah aane vala hai, jo mujh se shaktimaan hai; main is

yogya nahi ki jhuk kar uske jooton ka bandh kholun.
& Main ne to tumhein pani se baptisma diya hai par vah tumhein pavitra aatma se baptisma dega.
? Un dinon mein Yeshu ne galeel ke nasrat se aakar, yardan mein Yuhanna se baptisma liya.

10 Aur jab vah pani se nikalkar oopar aaya, to turant us ne aakaash ko khulte aur aatma ko kabootar

ki nai apne oopar utarte dekha.
1 Aur yah aakashvani hai, ki tu mera priya putra hai, tujh se main prasann hoon.
12 Tab aatma ne turant us ko jangal ki or bheja.

13 Aur jangal mein chalees din tak Shaitan ne us ki pareeksha ki; aur vah van pashuon ke saath

raha; aur swargadoot us ki seva karte rahe.

4 Yuhanna ke pakadvaye jane ke baad Yeshu ne galeel mein aakar Parmeshwar ke rajya ka

susmachaar prachaar kiya.

15 Aur kaha, samay poora huaa hai, aur Parmeshwar ka rajya nikat aa gaya hai; man phirao aur

susmachaar par vishwaas karo.

16 Galeel ki jheel ke kinare kinare jate hue, us ne Shamaun aur uske bhai andriyaas ko jheel mein
jaal dalte dekha; kyonki ve machhuve the.

7 Aur Yeshu ne un se kaha; mere peechhe chale aao; main tum ko manushyon ke machhuve

banaoonga.

18 Ve turant jalon ko chhodkar uske peechhe ho liye.



19 Aur kuchh aage badhkar, us ne jabdi ke putra Yakub, aur uske bhai Yuhanna ko, naav par jalon
ko sudharte dekha.

20 Us ne turant unhein bulaya; aur ve apne pita jabdi ko majdooron ke saath naav par chhodkar,

uske peechhe chale gaye.

21 Aur ve kaphranhoom mein aaye, aur vah turant sabt ke din sabha ke ghar mein jakar updesh

karne laga.

22 Aur log uske updesh se chakit hue; kyonki vah unhein shastriyon ki nai nahi, parantu adhikari ki

nai updesh deta tha.
23 Aur usi samay, un ki sabha ke ghar mein ek manushya tha, jis mein ek ashuddh aatma thi.

24 Us ne chillakar kaha, he Yeshu nasri, hamein tujh se kya kaam?kya tu hamein naash karne aaya

hai? Main tujhe janta hoon, tu kaun hai? Parmeshwar ka pavitra jan!
%5 Yeshu ne use dantkar kaha, chup rah; aur us mein se nikal ja.
26 Tab ashuddh aatma us ko marodkar, aur bade shabd se chillakar us mein se nikal gai.

27 Is par sab log aashcharya karte hue aapas mein vaad-vivaad karne lage ki yah kya baat hai? Yah to
koi naya updesh hai! Vah adhikaar ke saath ashuddh aatmaon ko bhi aagya deta hai, aur ve us ki

aagya manti hain.
28 S0 uska naam turant galeel ke aas paas ke sare desh mein har jagah phail gaya.

29 Aur vah turant aaradhnalay mein se nikalkar, Yakub aur Yuhanna ke saath Shamaun aur

andriyaas ke ghar aaya.
30 Aur Shamaun ki saas jwar se peedit thi, aur unhonne turant uske vishay mein us se kaha.

31 Tab us ne paas jakar uska haath pakad ke use uthaya; aur uska jwar us par se utar gaya, aur vah

un ki seva-tahal karne lagi.

%2 Sandhya ke samay jab soorya doob gaya to log sab beemaron ko aur unhein jin mein

dushtatmayen thi uske paas laye.

33 Aur sara nagar dwaar par ikattha huaa.

34 Aur us ne bahuton ko jo nana prakaar ki beemariyon se dukhi the, changa kiya; aur bahut se

dushtatmaon ko nikala; aur dushtatmaon ko bolne na diya, kyonki ve use pahchanti thi.

35 Aur bhor ko din nikalne se bahut pahile, vah uthkar nikla, aur ek jangli sthaan mein gaya aur

vahan prarthana karne laga.
36 Tab Shamaun aur uske sathi us ki khoj mein gaye.

37 Jab vah mila, to us se kaha; ki sab log tujhe dhoondh rahe hain.



38 Us ne un se kaha, aao; ham aur kahi aas paas ki bastiyon mein jayen, ki main vahan bhi prachaar

karun, kyonki main isi liye nikla hoon.

39 S0 vah sare galeel mein un ki sabhaon mein ja jakar prachaar karta aur dushtatmaon ko nikalta

raha.

40 Aur ek kodhi ne uske paas aakar, us se binti ki, aur uske samhane ghutne tekkar, us se kaha; yadi
tu chahe to mujhe shuddh kar sakta hai.

41 Us ne us par taras khakar haath badhaya, aur use chhookar kaha; main chahta hoon tu shuddh
ho ja.
42 Aur turant uska kodh jata raha, aur vah shuddh ho gaya.

43 Tab us ne use chitakar turant vida kiya.

4 Aur us se kaha, dekh, kisi se kuchh mat kahna, parantu jakar apne aap ko yajak ko dikha, aur
apne shuddh hone ke vishay mein jo kuchh Musa ne thahraya hai use bhent chadha, ki un par
gavahi ho.

4% Parantu vah bahar jakar is baat ko bahut prachaar karne aur yahan tak phailane laga, ki Yeshu
phir khullamkhulla nagar mein na ja saka, parantu bahar jangli sthanon mein raha; aur chahun

or se lage uske paas aate rahe.

! Kai din ke baad vah phir kaphranhoom mein aaya aur suna gaya, ki vah ghar mein hai.

2 Phir itne log ikatthe hue, ki dwaar ke paas bhi jagah nahi mili; aur vah unhein vachan suna raha
tha.

® Aur log ek jhole ke mare hue ko chaar manushyon se uthvakar uske paas le aaye.

4 Parantu jab ve bheed ke karan uske nikat na panhuch sake, to unhonne us chhat ko jis ke neeche
vah tha, khol diya aur jab use udhed chuke, to us khaat ko jis par jhole ka mara huaa pada tha,
latka diya.

® Yeshu ne, un ka vishwaas dekhkar, us jhole ke mare hue se kaha; he putra, tere paap kshama hue.
® Tab kai ek shastri jo vahan baithe the, apne apne man mein vichaar karne lage.

’ Ki yah manushya kyon aisa kahta hai? Yah to Parmeshwar ki ninda karta hai, Parmeshwar ko

chhod aur kaun paap kshama kar sakta hai?

8 Yeshu ne turant apni aatma mein jaan liya, ki ve apne apne man mein aisa vichaar kar rahe hain,

aur un se kaha, tum apne apne man mein yah vichaar kyon kar rahe ho?

® Sahaj kya hai? Kya jhole ke mare se yah kahna ki tere paap kshama hue, ya yah kahna, ki uth apni
khaat utha kar chal phir?

10 Parantu jis se tum jaan lo ki manushya ke putra ko prithvi par paap kshama karne ka bhi

adhikaar hai (us ne us jhole ke mare hue se kaha).
1 Main tujh se kahta hoon; uth, apni khaat uthakar apne ghar chala ja.

12 Aur vah utha, aur turant khaat uthakar aur sab ke samhane se nikalkar chala gaya, is par sab

chakit hue, aur Parmeshwar ki badai karke kahne lage, ki ham ne aisa kabhi nahi dekha.

13 Vah phir nikalkar jheel ke kinare gaya, aur sari bheed uske paas aai, aur vah unhein updesh dene
laga.

14 Jate hue us ne halphai ke putra levi ko chungi ki chauki par baithe dekha, aur us se kaha; mere

peechhe ho le.

15 Aur vah uthkar, uske peechhe ho liya: aur vah uske ghar mein bhojan karne baitha, aur bahut se
chungi lene vale aur papi Yeshu aur uske chelon ke saath bhojan karne baithe; kyonki ve bahut

se the, aur uske peechhe ho liye the.

16 Aur shastriyon aur phareesiyon ne yah dekhkar, ki vah to papiyon aur chungi lene valon ke saath
bhojan kar raha hai, uske chelon se kaha; vah to chungi lene valon aur papiyon ke saath khata

peeta hai!!



7 Yeshu ne yah sunkar, un se kaha, bhale changon ko vaidya ki aavashyakta nahi, parantu

beemaron ko hai: main dharmiyon ko nahi, parantu papiyon ko bulane aaya hoon.

18 Yuhanna ke chele, aur phareesi upvaas karte the; so unhonne aakar us se yah kaha; ki Yuhanna
ke chele aur phareesiyon ke chele kyon upvaas rakhte hain? Parantu tere chele upvaas nahi
rakhte.

19 Yeshu ne un se kaha, jab tak dulha baratiyon ke saath rahta hai kya ve upvaas kar sakte hain? So

jab tak doolha un ke saath hai, tab tak ve upvaas nahi kar sakte.
20 Parantu ve din aayenge, ki doolha un se alag kiya jayega; us samay ve upvaas karenge.

%1 Kore kapde ka paiband purane pahiravan par koi nahi lagata; nahi to vah paiband us mein se

kuchh kheench lega, arthaat naya, purane se, aur vah aur phat jayega.

22 Naye dakhras ko purani mashkon mein koi nahi rakhta, nahi to dakhras mashkon ko phaad
dega, aur dakhras aur mashkein donon nasht ho jayengi; parantu daakh ka naya ras nai

mashkon mein bhara jata hai.

23 Aur aisa huaa ki vah sabt ke din kheton mein se hokar ja raha tha; aur uske chele chalte hue

balein todne lage.
24 Tab phareesiyon ne us se kaha, dekh; ye sabt ke din vah kaam kyon karte hain jo uchit nahi?

25 Us ne un se kaha, kya tum ne kabhi nahi padha, ki jab Daud ko aavashyakta hui aur jab vah aur
uske sathi bhookhe hue, tab us ne kya kiya tha?

26 Us ne kyonkar abiyataar mahayajak ke samay, Parmeshwar ke bhavan mein jakar, bhent ki
rotiyan khai, jiska khana yajkon ko chhod aur kisi ko bhi uchit nahi, aur apne sathiyon ko bhi
di?

27 Aur us ne un se kaha; sabt ka din manushya ke liye banaya gaya hai, na ki manushya sabt ke din

ke liye.

28 Isliye manushya ka putra sabt ke din ka bhi swami hai.

! Aur vah aaradhnalay mein phir gaya; aur vahan ek manushya tha, jis ka haath sookh gaya tha.

2 Aur ve us par dosh lagane ke liye us ki ghaat mein lage hue the, ki dekhein, vah sabt ke din mein

use changa karta hai ki nahi.
% Us ne sookhe haath vale manushya se kaha; beech mein khada ho.

4 Aur un se kaha; kya sabt ke din bhala karna uchit hai ya bura karna, praan ko bachana ya marna?

Par ve chup rahe.

5 Aur us ne un ke man ki kathorta se udaas hokar, un ko krodh se charon or dekha, aur us

manushya se kaha, apna haath badha us ne badhaya, aur uska haath achchha ho gaya.

® Tab phareesi bahar jakar turant herodiyon ke saath uske virodh mein sammati karne lage, ki use

kis prakaar naash karein.

" Aur Yeshu apne chelon ke saath jheel ki or chala gaya: aur galeel se ek badi bheed uske peechhe
ho 1i.

8 Aur yahoodiya, aur Yerushalem aur idoomiya se, aur yardan ke paar, aur soor aur saida ke aaspaas

se ek badi bheed yah sunkar, ki vah kaise achambhe ke kaam karta hai, uske paas aai.

? Aur us ne apne chelon se kaha, bheed ke karan ek chhoti naav mere liye taiyaar rahe taki ve

mujhe daba na sakein.

10 Kyonki us ne bahuton ko changa kiya tha; isliye jitne log rog se grasit the, use chhoone ke liye us

par gire padte the.

1 Aur ashuddh aatmayen bhi, jab use dekhti thi, to uske aage gir padti thi, aur chillakar kahti thi ki

tu Parmeshwar ka putra hai.
12 Aur us ne unhein bahut chitaya, ki mujhe pragat na karna.

13 Phir vah pahaad par chadh gaya, aur jinhein vah chahta tha unhein apne paas bulaya; aur ve uske

paas chale aaye.

14 Tab us ne barah purooshon ko niyukt kiya, ki ve uske saath saath rahein, aur vah unhein bheje,

ki prachaar karein.
5 Aur dushtatmaon ke nikalne ka adhikaar rakhein.
16 Aur ve ye hain: Shamaun jis ka naam us ne Patras rakha.

7 Aur jabdi ka putra Yakub, aur Yakub ka bhai Yuhanna, jinka naam us ne booanrigas, arthaat

garjan ke putra rakha.



'8 Aur andriyaas, aur phileppus, aur bartulmai, aur matti, aur thoma, aur halphai ka putra Yakub;

aur taddi, aur Shamaun kanani.
19 Aur Yahuda iskariyoti, jis ne use pakadva bhi diya.
20 Aur vah ghar mein aaya: aur aisi bheed ikatthi ho gai, ki ve roti bhi na kha sake.

21 Jab uske kutumbiyon ne yah suna, to use pakadne ke liye nikle; kyonki kahte the, ki uska chitt

thikane nahi hai.

22 Aur shastri jo Yerushalem se aaye the, yah kahte the, ki us mein Shaitan hai, aur yah bhi, ki vah

dushtatmaon ke sardaar ki sahayta se dushtatmaon ko nikalta hai.

23 Aur vah unhein paas bulakar, un se drishtanton mein kahne laga; Shaitan kyonkar Shaitan ko

nikaal sakta hai?
24 Aur yadi kisi rajya mein phoot pade, to vah rajya kyonkar sthir rah sakta hai?
25 Aur yadi kisi ghar mein phoot pade, to vah ghar kyonkar sthir rah sakega?

%6 Aur yadi Shaitan apna hi virodhi hokar apne mein phoot dale, to vah kyonkar bana rah sakta
hai? Uska to ant hi ho jata hai.

27 Kintu koi manushya kisi balvant ke ghar mein ghuskar uska maal loot nahi sakta, jab tak ki vah

pahile us balvant ko na baandh le; aur tab uske ghar ko loot lega.

28 Main tum se sach kahta hoon, ki manushyon ki santaan ke sab paap aur ninda jo ve karte hain,

kshama ki jayegi.

29 Parantu jo koi pavitratma ke virooddh ninda kare, vah kabhi bhi kshama na kiya jayega: varan

vah anant paap ka apradhi thaharta hai.
30 Kyonki ve yah kahte the, ki us mein ashuddh aatma hai.
31 Aur us ki mata aur uske bhai aaye, aur bahar khade hokar use bulva bheja.

32 Aur bheed uske aaspaas baithi thi, aur unhonne us se kaha; dekh, teri mata aur tere bhai bahar
tujhe dhoondhte hain.

33 Us ne unhein uttar diya, ki meri mata aur mere bhai kaun hain?

3% Aur un par jo uske aas paas baithe the, drishti karke kaha, dekho, meri mata aur mere bhai yah

hain.

35 Kyonki jo koi Parmeshwar ki ichchha par chale, vahi mera bhai, aur bahin aur mata hai.

! Vah phir jheel ke kinare updesh dene laga: aur aisi badi bheed uske paas ikatthi ho gai, ki vah
jheel mein ek naav par chadhkar baith gaya aur sari bheed bhoomi par jheel ke kinare khadi

rahi.
2 Aur vah unhein drishtanton mein bahut si batein sikhane lago, aur apne updesh mein un se kaha.
% Suno: dekho, ek bonevala, beej bane ke liye nikla!
4 Aur bote samay kuchh to maarg ke kinare gira aur pakshiyon ne aakar use chug liya.

® Aur kuchh patthareeli bhoomi par gira jahan us ko bahut mitti na mili, aur gahri mitti na milne

ke karan jald ug aaya.
® Aur jab soorya nikla, to jal gaya, aur jad na pakadne ke karan sookh gaya.
" Aur kuchh to jhadiyon mein gira, aur jhadiyon ne badhkar use daba liya, aur vah phal na laya.

& Parantu kuchh achchhi bhoomi par gira; aur vah uga, aur badhkar phalvant huaa; aur koi tees

guna, koi saath guna aur koi sau guna phal laya.
® Aur us ne kaha; jis ke paas sunne ke liye kaan hon vah sun le.

10 Jab vah akela rah gaya, to uske sathiyon ne un barah samet us se in drishtanton ke vishay mein

poochha.

1 Us ne un se kaha, tum ko to Parmeshwar ke rajya ke bhed ki samajh di gai hai, parantu bahar

valon ke liye sab batein drishtanton mein hoti hain.

12 Isliye ki ve dekhte hue dekhein aur unhein sujhai na pade aur sunte hue sunein bhi aur na

samjhein; aisa na ho ki ve phirein, aur kshama kiye jayen.

13 Phir us ne un se kaha; kya tum yah drishtaant nahi samajhte? To phir aur sab drishtanton ko

kyonkar samjhoge?
14 Bone vala vachan bota hai.

!5 Jo maarg ke kinare ke hain jahan vachan boya jata hai, ye ve hain, ki jab unhonne suna, to

Shaitan turant aakar vachan ko jo un mein boya gaya tha, utha le jata hai.

16 Aur vaise hi jo patthareeli bhoomi par boye jate hain, ye ve hain, ki jo vachan ko sunkar turant

aanand se grahan kar lete hain.

7 Parantu apne bheetar jad na rakhne ke karan ve thode hi dinon ke liye rahte hain; is ke baad jab

vachan ke karan un par klesh ya upadrav hota hai, to ve turant thokar khate hain.

18 Aur jo jhadiyon mein boye gaye ye ve hain jinhonne vachan suna.



19 Aur sansaar ki chinta, aur dhan ka dhokha, aur aur vastuon ka lobh un mein samakar vachan ko

daba deta hai. Aur vah nishphal rah jata hai.

20 Aur jo achchhi bhoomi mein boye gaye, ye ve hain, jo vachan sunkar grahan karte aur phal late

hain, koi tees guna, koi saath guna, aur koi sau guna.

21 Aur us ne un se kaha; kya diye ko isliye late hain ki paimane ya khaat ke neeche rakha jaye? Kya

isliye nahi, ki deevat par rakha jaye?
22 Kyonki koi vastu chhipi nahi, parantu isliye ki pragat ho jaye;
23 Aur na kuchh gupt hai par isliye ki pragat ho jaye. Yadi kisi ke sunne ke kaan hon, to sun le.

24 Phir us ne un se kaha; chaukas raho, ki kya sunte ho? Jis naap se tum napte ho usi se tumhare

liye bhi napa jayega, aur tum ko adhik diya jayega.

25 Kyonki jis ke paas hai, us ko diya jayega; parantu jis ke paas nahi hai us se vah bhi jo uske paas

haij; le liya jayega.
26 Phir us ne kaha; Parmeshwar ka rajya aisa hai, jaise koi manushya bhoomi par beej chheente.
27 Aur raat ko soye, aur din ko jage aur vah beej aise uge aur badhe ki vah na jane.
28 Prithvi aap se aap phal lati hai pahile ankur, tab baal, aur tab balon mein taiyaar dana.
29 Parantu jab dana pak jata hai, tab vah turant hansiya lagata hai, kyonki katni aa pahunchi hai.

30 Phir us ne kaha, ham Parmeshwar ke rajya ki upma kis se dein, aur kis drishtaant se uska varnan

karein?

31 Vah rai ke dane ke samaan hai; ki jab bhoomi mein boya jata hai to bhoomi ke sab beejon se
chhota hota hai.

32 Parantu jab boya gaya, to ugkar sab saag paat se bada ho jata hai, aur uski aisi badi daliyan

nikalti hain, ki aakaash ke pakshi uski chhaya mein basera kar sakte hain.

33 Aur vah unhein is prakaar ke bahut se drishtaant de dekar un ki samajh ke anusaar vachan

sunata tha.

3% Aur bina drishtaant kahe un se kuchh bhi nahi kahta tha; parantu ekaant mein vah apne nij

chelon ko sab baton ka arth batata tha.
35 Usi din jab saanjh hui, to us ne un se kaha; aao, ham paar chalein,.

36 Aur ve bheed ko chhodkar jaisa vah tha, vaisa hi use naav par saath le chale; aur uske saath, aur

bhi navein thi.
37 Tab badi aandhi aai, aur lahrein naav par yahan tak lagi, ki vah ab pani se bhari jati thi.

38 Aur vah aap pichhle bhaag mein gaddi par so raha tha; tab unhonne use jagakar us se kaha; he

guru, kya tujhe chinta nahi, ki ham naash hue jate hain?



39 Tab us ne uthkar aandhi ko danta, aur pani se kaha; “shaant rah, tham ja”: aur aandhi tham gai

aur bada chain ho gaya.
40 Aur un se kaha; tum kyon darte ho? Kya tumhein ab tak vishwaas nahi?

41 Aur ve bahut hi dar gaye aur aapas mein bole; yah kaun hai, ki aandhi aur pani bhi us ki aagya

mante hain?



Markus 5 Mark 5

! Aur ve jheel ke paar giraseniyon ke desh mein pahunche.

2 Aur jab vah naav par se utra to turant ek manushya jis mein ashuddh aatma thi kabron se nikal

kar use mila.
2 Vah kabron mein raha karta tha. Aur koi use sanklon se bhi na baandh sakta tha.

“ Kyonki vah baar baar bediyon aur sanklon se bandha gaya tha, par us ne sanklon ko tod diya, aur

bediyon ke tukde tukde kar diye the, aur koi use vash mein nahi kar sakta tha.
® Vah lagataar raat-din kabron aur pahado mein chillata, aur apne ko pattharon se ghayal karta tha.
® Vah Yeshu ko door hi se dekhkar dauda, aur use pranaam kiya.

" Aur oonche shabd se chillakar kaha; he Yeshu, parmapradhaan Parmeshwar ke putra, mujhe tujh

se kya kaam? Main tujhe Parmeshwar ki shapath deta hoon, ki mujhe peeda na de.
8 Kyonki us ne us se kaha tha, he ashuddh aatma, is manushya mein se nikal aa.

? Us ne us se poochha; tera kya naam hai? Us ne us se kaha; mera naam sena hai; kyonki ham bahut

hain.
10 Aur us ne us se bahut binti ki, hamein is desh se bahar na bhe;j.
1 Vahan pahaad par sooaron ka ek bada jhund char raha tha.

12 Aur unhonne us se binti karke kaha, ki hamein un sooaron mein bhej de, ki ham un ke bheetar

jayen.

13 So us ne unhein aagya di aur ashuddh aatma nikalkar sooaron ke bheetar paith gai aur jhund, jo

koi do hajaar ka tha, kadade par se jhapatkar jheel mein ja pada, aur doob mara.
4 Aur un ke charvahon ne bhagkar nagar aur ganvon mein samachaar sunaya.

15 Aur jo huaa tha, log use dekhne aaye. Aur Yeshu ke paas aakar, ve us ko jis mein dushtatmayen

thi, arthaat jis mein sena samai thi, kapde pahine aur sachet baithe dekhkar, dar gaye.

16 Aur dekhne valon ne uska jis mein dushtatmayen thi, aur sooaron ka poora haal, un ko kah

sunaya.
17 Aur ve us se binti kar ke kahne lage, ki hamare sivanon se chala ja.

18 Aur jab vah naav par chadhne laga, to vah jis mein pahile dushtatmayen thi, us se binti karne

laga, ki mujhe apne saath rahne de.

19 Parantu us ne use aagya na di, aur us se kaha, apne ghar jakar apne logon ko bata, ki tujh par

daya karke Prabhu ne tere liye kaise bade kaam kiye hain.



20 Vah jakar dikpulis mein is baat ka prachaar karne laga, ki Yeshu ne mere liye kaise bade kaam

kiye; aur sab achambha karte the.

21 JTab Yeshu phir naav se paar gaya, to ek badi bheed uske paas ikatthi ho gai; aur vah jheel ke

kinare tha.
22 Aur yair naam aaradhnalay ke sardaron mein se ek aaya, aur use dekhkar, uske panvon par gira.

23 Aur us ne yah kahkar bahut binti ki, ki meri chhoti beti marne par hai: tu aakar us par haath

rakh, ki vah changi hokar jeevit rahe.

24 Tab vah uske saath chala; aur badi bheed uske peechhe ho li, yahan tak ki log us par gire padte
the.

%5 Aur ek stri, jis ko barah varsh se lohu bahne ka rog tha.

26 Aur jis ne bahut vaidyon se bada dukh uthaya aur apna sab maal vyay karne par bhi kuchh laabh

na uthaya tha, parantu aur bhi rogi ho gai thi.
%7 Yeshu ki charcha sunkar, bheed mein uske peechhe se aai, aur uske vastra ko chhu liya.
28 Kyonki vah kahti thi, yadi main uske vastra hi ko chhu loongi, to changi ho jaoongi.

29 Aur turant uska lohu bahna band ho gaya; aur us ne apni deh mein jaan liya, ki main us beemari

se achchhi ho gai.

30 Yeshu ne turant apne mein jaan liya, ki mujh mein se samarth nikli hai, aur bheed mein peechhe

phirkar poochha; mera vastra kis ne chhooaa?

31 Uske chelon ne us se kaha; tu dekhta hai, ki bheed tujh par giri padti hai, aur tu kahta hai; ki kis

ne mujhe chhuaa?
32 Tab us ne use dekhne ke liye jis ne yah kaam kiya tha, charon or drishti ki.

33 Tab vah stri yah jankar, ki meri kaisi bhalai hui hai, darti aur kampti hui aai, aur uske panvon par

girkar, us se sab haal sach sach kah diya.

34 Us ne us se kaha; putri tere vishwaas ne tujhe changa kiya hai: kushal se ja, aur apni is beemari

se bachi rah.

35 Vah yah kah hi raha tha, ki aaradhnalay ke sardaar ke ghar se logon ne aakar kaha, ki teri beti to
mar gai; ab guru ko kyon dukh deta hai?

36 Jo baat ve kah rahe the, us ko Yeshu ne ansuni karke, aaradhnalay ke sardaar se kaha; mat dar;

keval vishwaas rakh.

37 Aur us ne Patras aur Yakub aur Yakub ke bhai Yuhanna ko chhod, aur kisi ko apne saath aane na

diya.



3 Aur aradhnalay ke sardaar ke ghar mein pahunchkar, us ne logon ko bahut rote aur chillate
dekha.

39 Tab us ne bheetar jakar us se kaha, tum kyon halla machate aur rote ho? Ladki mari nahi,

parantu so rahi hai.

40 Ve us ki hansi karne lage, parantu us ne sab ko nikalkar ladki ke mata-pita aur apne sathiyon ko

lekar, bheetar jahan ladki padi thi, gaya.

41 Aur ladki ka haath pakadkar us se kaha, ‘taleeta koomi’; jis ka arth yah hai ki ‘he ladki, main tujh
se kahta hoon, uth’.

42 Aur ladki turant uthkar chalne phirne lagi; kyonki vah barah varsh ki thi. Aur is par log bahut
chakit ho gaye.

43 Phir us ne unhein chitakar aagya di ki yah baat koi janne na paye aur kaha; ki use kuchh khane

ko diya jaye.



Markus 6 Mark 6

! Vahan se nikalkar vah apne desh mein aaya, aur uske chele uske peechhe ho liye.

2 Sabt ke din vah aaradhnalay mein updesh karne laga; aur bahut log sunkar chakit hue aur kahne
lage, is ko ye batein kahan se aa gai? Aur yah kaun sa gyaan hai jo us ko diya gaya hai? Aur kaise

samarth ke kaam iske hathon se pragat hote hain?

% Kya yah vahi badhai nahi, jo Mariyam ka putra, aur Yakub aur yoses aur Yahuda aur Shamaun ka
bhai hai? Aur kya us ki bahinein yahan hamare beech mein nahi rahti? Isliye unhonne uske

vishay mein thokar khai.

“ Yeshu ne un se kaha, ki bhavishyadwakta apne desh aur apne kutumb aur apne ghar ko chhod aur
kahi bhi niradar nahi hota.

® Aur vah vahan koi samarth ka kaam na kar saka, keval thode beemaron par haath rakhkar unhein

changa kiya.
® Aur us ne un ke avishwaas par aashcharya kiya aur charon or ke gavon mein updesh karta phira.

" Aur vah barhon ko apne paas bulakar unhein do do karke bhejne laga; aur unhein ashuddh

aatmaon par adhikaar diya.

8 Aur us ne unhein aagya di, ki maarg ke liye lathi chhod aur kuchh na lo; na to roti, na jholi, na

patuke mein paise.
® Parantu jootiyan pahino aur do do kurte na pahino.

10° Aur us ne un se kaha; jahan kahi tum kisi ghar mein utro to jab tak vahan se vida na ho, tab tak

usi mein thahre raho.

1 Jis sthaan ke log tumhein grahan na karein, aur tumhari na sunein, vahan se chalte hi apne

talvon ki dhool jhaad dalo, ki un par gavahi ho.
2 Aur unhonne jakar prachaar kiya, ki man phirao.
13 Aur bahutere dushtatmaon ko nikala, aur bahut beemaron par tel malkar unhein changa kiya.

14 Aur herodes raja ne us ki charcha suni, kyonki uska naam phail gaya tha, aur us ne kaha, ki
Yuhanna baptisma denevala mare huon mein se ji utha hai, isi liye us se ye samarth ke kaam

pragat hote hain.

15 Aur auron ne kaha, yah eliyyaah hai, parantu auron ne kaha, bhavishyadwakta ya

bhavishyadwaktaon mein se kisi ek ke samaan hai.
6 Herodes ne yah sun kar kaha, jis Yuhanna ka sir main ne katvaya tha, vahi ji utha hai.

7 Kyonki herodes ne aap apne bhai phileppus ki patni herodiyaas ke karan, jis se us ne byaah kiya
tha, logon ko bhejkar Yuhanna ko pakadva kar bandeegrih mein daal diya tha.



18 Kyonki Yuhanna ne herodes se kaha tha, ki apne bhai ki patni ko rakhna tujhe uchit nahi.

19 Isliye herodiyaas us se bair rakhti thi aur yah chahti thi, ki use marva dale, parantu aisa na ho

saka.

20 Kyonki herodes Yuhanna ko dharmi aur pavitra puroosh jankar us se darta tha, aur use bachaye

rakhta tha, aur us ki sunkar bahut ghabrata tha, par aanand se sunta tha.

21 Aur theek avsar par jab herodes ne apne janm din mein apne pradhanon aur senaptiyon, aur

galeel ke bade logon ke liye jevnaar ki.

22 Aur usi herodiyaas ki beti bheetar aai, aur nachkar herodes ko aur uske saath baithne valon ko

prasann kiya; tab raja ne ladki se kaha, tu jo chahe mujh se maang main tujhe doonga.

23 Aur us ne shapath khai, ki main apne aadhe rajya tak jo kuchh tu mujh se mangegi main tujhe

doonga.

24 Us ne bahar jakar apni mata se poochha, ki main kya mangun? Vah boli; Yuhanna baptisma dene

vale ka sir.

25 Vah turant raja ke paas bheetar aai, aur us se binti ki; main chahti hoon, ki tu abhi Yuhanna

baptisma dene vale ka sir ek thaal mein mujhe mangva de.

26 Tab raja bahut udaas huaa, parantu apni shapath ke karan aur saath baithne valon ke karan use

talna na chaha.
27 Aur raja ne turant ek sipahi ko aagya dekar bheja, ki uska sir kaat laye.

%8 Us ne jelkhane mein jakar uska sir kata, aur ek thaal mein rakhkar laya aur ladki ko diya, aur

ladki ne apni maa ko diya.
29 Yah sunkar uske chele aaye, aur us ki loth ko uthakar kabra mein rakha.

30 Preriton ne Yeshu ke paas ikatthe hokar, jo kuchh unhonne kiya, aur sikhaya tha, sab us ko bata

diya.

31 Us ne un se kaha; tum aap alag kisi jangli sthaan mein aakar thoda vishraam karo; kyonki bahut

log aate jate the, aur unhein khane ka avsar bhi nahi milta tha.
32 Isliye ve naav par chadhkar, sunsaan jagah mein alag chale gaye.

33 Aur bahuton ne unhein jate dekhkar pahichaan liya, aur sab nagron se ikatthe hokar vahan

paidal daude aur un se pahile ja pahunche.

34 Us ne nikalkar badi bheed dekhi, aur un par taras khaya, kyonki ve un bhedon ke samaan the, jin

ka koi rakhvala na hoj; aur vah unhein bahut si batein sikhane laga.

%5 Jab din bahut dhal gaya, to uske chele uske paas aakar kahne lage; yah sunsaan jagah hai, aur din

bahut dhal gaya hai.



%6 Unhein vida kar, ki charon or ke ganvon aur bastiyon mein jakar, apne liye kuchh khane ko mol

lein.

37 Us ne unhein uttar diya; ki tum hi unhein khane ko do: unhon ne us se kaha; kya ham sau

deenaar ki rotiyan mol lein, aur unhein khilayen?

38 Us ne un se kaha; jakar dekho tumhare paas kitni rotiyan hain? Unhonne maloom karke kaha;

paanch aur do machhli bhi.
39 Tab us ne unhein aagya di, ki sab ko hari ghaas par panti panti se baitha do.
40 Ve sau sau aur pachaas pachaas karke panti panti baith gaye.

4l Aur us ne un paanch rotiyon ko aur do machhilyon ko liya, aur swarg ki or dekhkar dhanyavaad
kiya aur rotiyan tod tod kar chelon ko deta gaya, ki ve logon ko parosein, aur ve do machhilyan

bhi un sab mein baant di.
42 Aur sab khakar tript ho gaye.
43 Aur unhonne tukdon se barah tokriyan bhar kar uthai, aur kuchh machhilyon se bhi.
44 Jinhon ne rotiyan khai, ve paanch hajaar puroosh the.

4% Tab us ne turant apne chelon ko barbas naav par chadhaya, ki ve us se pahile us paar baitsaida ko

chale janye, jab tak ki vah logon ko vida kare.
46 Aur unhein vida karke pahaad par prarthana karne ko gaya.
47 Aur jab saanjh hui, to naav jheel ke beech mein thi, aur vah akela bhoomi par tha.

8 Aur jab us ne dekha, ki ve khete khete ghabra gaye hain, kyonki hava unke virooddh thi, to raat
ke chauthe pahar ke nikat vah jheel par chalte hue un ke paas aaya; aur un se aage nikal jana
chahta tha.

49 Parantu unhonne use jheel par chalte dekhkar samjha, ki bhoot hai, aur chilla uthe, kyonki sab

use dekhkar ghabra gaye the.
50 Par us ne turant un se batein ki aur kaha; dhadhas bandho: main hoon; daro mat.
°1 Tab vah un ke paas naav par aaya, aur hava tham gai: aur ve bahut hi aashcharya karne lage.
%2 Kyonki ve un rotiyon ke vishay mein ne samjhe the parantu un ke man kathor ho gaye the.
3 Aur ve paar utarkar gannesrat mein pahunche, aur naav ghaat par lagai.
% Aur jab ve naav par se utre, to log turant us ko pahchaan kar.

%> Aaspaas ke sare desh mein daude, aur beemaron ko khaton par dalkar, jahan jahan samachaar

paya ki vah hai, vahan vahan liye phire.



%6 Aur jahan kahi vah ganvon, nagron, ya bastiyon mein jata tha, to log beemaron ko bajaron mein
rakhkar us se binti karte the, ki vah unhein apne vastra ke aanchal hi ko chhu lene de: aur jitne

use chhoote the, sab change ho jate the.



Markus 7 Mark 7

! Tab phareesi aur kai ek shastri jo Yerushalem se aaye the, uske paas ikatthe hue.
2 Aur unhonne uske kai ek chelon ko ashuddh arthaat bina haath dhoye roti khate dekha.

* Kyonki phareesi aur sab Yahudi, purniyon ki reeti par chalte hain aur jab tak bhali bhanti haath
nahi dho lete tab tak nahi khate.

4 Aur bajaar se aakar, jab tak snaan nahi kar lete, tab tak nahi khate; aur bahut si aur batein hain, jo
un ke paas manne ke liye pahunchai gai hain, jaise katoron, aur loton, aur tambe ke baratnon ko

dhona-manjhna.

® Isliye un phareesiyon aur shastriyon ne us se poochha, ki tere chele kyon purniyon ki reeton par

nahi chalte, aur bina haath dhoye roti khate hain?

® Us ne un se kaha; ki yashayaah ne tum kaptiyon ke vishay mein bahut theek bhavishyadwavani ki;
jaisa likha hai; ki ye log hothon se to mera aadar karte hain, par un ka man mujh se door rahta
hai.

” Aur ye vyarth meri upasna karte hain, kyonki manushyon ki aagyaon ko dharmopdesh karke
sikhate hain.

8 Kyonki tum Parmeshwar ki aagya ko talkar manushyon ki reetiyon ko mante ho.

? Aur us ne un se kaha; tum apni reetiyon ko manne ke liye Parmeshwar aagya kaisi achchhi tarah
taal dete ho!

10 Kyonki Musa ne kaha hai ki apne pita aur apni mata ka aadar kar; or jo koi pita va mata ko bura

kahe, vah avashya maar dala jaye.

1 Parantu tum kahte ho ki yadi koi apne pita va mata se kahe, ki jo kuchh tujhe mujh se laabh
pahunch sakta tha, vah kurbaan arthaat sankalp ho chuka.

12 To tum us ko uske pita va us ki mata ki kuchh seva karne nahi dete.

13 Is prakaar tum apni reetiyon se, jinhein tum ne thahraya hai, Parmeshwar ka vachan taal dete

ho; aur aise aise bahut se kaam karte ho.
14 Aur us ne logon ko apne paas bulakar un se kaha, tum sab meri suno, aur samjho.

15 Aisi to koi vastu nahi jo manushya mein bahar se samakar ashuddh kare; parantu jo vastuein

manushya ke bheetar se nikalti hain, ve hi use ashuddh karti hain.
16 Yadi kisi ke sunne ke kaan hon to sun le.

17 Jab vah bheed ke paas se ghar mein gaya, to uske chelon ne is drishtaant ke vishay mein us se

poochha.



18 Us ne un se kaha; kya tum bhi aise na samajh ho? Kya tum nahi samajhte, ki jo vastu bahar se

manushya ke bheetar jati hai, vah use ashuddh nahi kar sakti?

19 Kyonki vah uske man mein nahi, parantu pet mein jati hai, aur sandaas mein nikal jati hai yah

kahkar us ne sab bhojan vastuon ko shuddh thahraya.
20 Phir us ne kaha; jo manushya mein se nikalta hai, vahi manushya ko ashuddh karta hai.
21 Kyonki bheetar se arthaat manushya ke man se, buri buri chinta, vyabhichaar.

22 Chori, hatya, par streegman, lobh, dushtata, chhal, luchpan, kudrishti, ninda, abhimaan, aur

moorkhata nikalti hain.
23 Ye sab buri batein bheetar hi se nikalti hain aur manushya ko ashuddh karti hain.

24 Phir vah vahan se uthkar soor aur saida ke deshon mein aaya; aur ek ghar mein gaya, aur chahta

tha, ki koi na jane; parantu vah chhip na saka.

25 Aur turant ek stri jis ki chhoti beti mein ashuddh aatma thi, us ki charcha sun kar aai, aur uske

panvon par giri.

%6 Yah yoonani aur sooroophineeki jati ki thi; aur us ne us se binti ki, ki meri beti mein se

dushtatma nikaal de.

27 Us ne us se kaha, pahile ladkon ko tript hone de, kyonki ladkon ki roti lekar kutton ke aage dalna

uchit nahi hai.

28 Us ne us ko uttar diya; ki sach hai Prabhu; tau bhi kutte bhi to mej ke neeche balkon ki roti ka

choor chaar kha lete hain.
29 Us ne us se kaha; is baat ke karan chali ja; dushtatma teri beti mein se nikal gai hai.
30 Aur us ne apne ghar aakar dekha ki ladki khaat par padi hai, aur dushtatma nikal gai hai.

31 Phir vah soor aur saida ke deshon se nikalkar dikpulis desh se hota huaa galeel ki jheel par

pahuncha.

32 Aur logon ne ek bahire ko jo hakla bhi tha, uske paas lakar us se binti ki, ki apna haath us par
rakhe.

33 Tab vah us ko bheed se alag le gaya, aur apni ungliyan uske kanon mein dali, aur thook kar us ki
jeebh ko chhooaa.

34 Aur swarg ki or dekhkar aah bhari, aur us se kaha; ipphattah, arthaat khul ja.
35 Aur uske kaan khul gaye, aur us ki jeebh ki gaanth bhi khul gai, aur vah saaph saaph bolne laga.

36 Tab us ne unhein chitaya ki kisi se na kahna; parantu jitna us ne unhein chitaya utna hi ve aur

prachaar karne lage.



37 Aur ve bahut hi aashcharya mein hokar kahne lage, us ne jo kuchh kiya sab achchha kiya hai; vah

bahiron ko sunne, ki, aur goongon ko bolne ki shakti deta hai.



Markus 8 Mark 8

! Un dinon mein, jab phir badi bheed ikatthi hui, aur un ke paas kuchh khane ko na tha, to us ne

apne chelon ko paas bulakar un se kaha.

2 Mujhe is bheed par taras aata hai, kyonki yah teen din se barabar mere saath hain, aur un ke paas
kuchh bhi khane ko nabhi.

® Yadi main unhein bhookha ghar bhej dun, to maarg mein thak kar rah jayenge; kyonki in mein se

koi koi door se aaye hain.
4 Uske chelon ne us ko uttar diya, ki yahan jangal mein itni roti koi kahan se laye ki ye tript hon?
® Us ne un se poochha; tumhare paas kitni rotiyan hain? Unhonne kaha, saat.

® Tab us ne logon ko bhoomi par baithne ki aagya di, aur ve saat rotiyan li, aur dhanyavaad karke

todi, aur apne chelon ko deta gaya ki un ke aage rakhein, aur unhonne logon ke aage paros diya

” Un ke paas thodi si chhoti machhilyan bhi thi; aur usne dhanyavaad karke unhein bhi logon ke
aage rakhne ki aagya di.

8 So ve khakar tript ho gaye aur shesh tukdon ke saat tokre bharkar uthaye.
° Aur log chaar hajaar ke lagbhag the; aur us ne un ko vida kiya.
10" Aur vah turant apne chelon ke saath naav par chadhkar dalamnoota desh ko chala gaya.

1 Phir phareesi nikalkar us se vaad-vivaad karne lage, aur use janchne ke liye us se koi swargeeya

chinh manga.

12 Us ne apni aatma mein aah maar kar kaha, is samay ke log kyon chinh dhoondhte hain? Main

tum se sach kahta hoon, ki is samay ke logon ko koi chinh nahi diya jayega.
13 Aur vah unhein chhodkar phir naav par chadh gaya aur paar chala gaya.
4 Aur ve roti lena bhool gaye the, aur naav mein un ke paas ek hi roti thi.

5 Aur us ne unhein chitaya, ki dekho, phareesiyon ke khameer aur herodes ke khameer se chaukas

raho.
16 Ve aapas mein vichaar karke kahne lage, ki hamare paas to roti nahi hai.

7 Yah jankar Yeshu ne un se kaha; tum kyon aapas mein yah vichaar kar rahe ho ki hamare paas

roti nahi? Kya ab tak nahi jante aur nahi samajhte?

18 Kya tumhara man kathor ho gaya hai? Kya aankhe rakhte hue bhi nahi dekhte, aur kaan rakhte

hue bhi nahi sunte? Aur tumhein smaran nahi.

19 Ki jab main ne paanch hajaar ke liye paanch roti todi thi to tum ne tukdon ki kitni tokriyan

bharkar uthai? Unhonne us se kaha, barah tokriyan.



20 Aur jab chaar hazaar ke liye saat roti thi to tumne tukdon ke kitne tokre bharkar uthaye the?

Unhonne usse kaha, saat tokre.
%1 Us ne un se kaha, kya tum ab tak nahi samajhte?

%2 Aur ve baitsaida mein aaye; aur log ek andhe ko uske paas le aaye aur us se binti ki, ki us ko

chhooye.

23 Vah us andhe ka haath pakadkar use gaanv ke bahar le gaya, aur us ki aankhon mein thookkar us
par haath rakhe, aur us se poochha; kya tu kuchh dekhta hai?

24 Us ne aankh utha kar kaha; main manushyon ko dekhta hoon; kyonki ve mujhe chalte hue

dikhai dete hain, jaise ped.

25 Tab us ne phir dobara us ki aankhon par haath rakhe, aur us ne dhyaan se dekha, aur changa ho

gaya, aur sab kuchh saaph saaph dekhne laga.
26 Aur us ne us se yah kahkar ghar bheja, ki is gaanv ke bheetar paanv bhi na rakhna.

27 Yeshu aur uske chele kaisriya philippi ke gavon mein chale gaye: aur maarg mein us ne apne

chelon se poochha ki log mujhe kya kahte hain?

28 Unhonne uttar diya, ki Yuhanna baptisma denevala; par koi koi eliyyaah; aur koi koi

bhavishyadwaktaon mein se ek bhi kahte hain.
29 Us ne un se poochha; parantu tum mujhe kya kahte ho Patras ne us ko uttar diya; tu Masih hai.
30 Tab us ne unhein chitakar kaha, ki mere vishay mein yah kisi se na kahna.

31 Aur vah unhein sikhane laga, ki manushya ke putra ke liye avashya hai, ki vah bahut dukh
uthaye, aur purinaye aur mahayajak aur shastri use tuchchh samajhkar maar dalein aur vah teen
din ke baad ji uthe.

32 Us ne yah baat un se saaph saaph kah di: is par Patras use alag le jakar jhidakne laga.

%3 Parantu us ne phirkar, aur apne chelon ki or dekhkar Patras ko jhidak kar kaha; ki he Shaitan,
mere samhane se door ho; kyonki tu Parmeshwar ki baton par nahi, parantu manushya ki baton

par man lagata hai.

34 Us ne bheed ko apne chelon samet paas bulakar un se kaha, jo koi mere peechhe aana chahe,

vah apne aape se inkaar kare aur apna kroos uthakar, mere peechhe ho le.

35 Kyonki jo koi apna praan bachana chahe vah use khoyega, par jo koi mere aur susmachaar ke liye

apna praan khoyega, vah use bachayega.
36 Yadi manushya sare jagat ko praapt kare aur apne praan ki hani uthaye, to use kya laabh hoga?

37 Aur manushya apne praan ke badle kya dega?



38 Jo koi is vyabhichari aur papi jati ke beech mujh se aur meri baton se lajayega, manushya ka
putra bhi jab vah pavitra dooton ke saath apne pita ki mahima sahit aayega, tab us se bhi

lajayega.



Markus 9 Mark 9

! Aur us ne un se kaha; main tum se sach kahta hoon, ki jo yahan khade hain, un mein se koi koi
aise hain, ki jab tak Parmeshwar ke rajya ko samarth sahit aata huaa na dekh lein, tab tak mrityu

ka swaad kadapi na chakhenge.

2 Chha: din ke baad Yeshu ne Patras aur Yakub aur Yuhanna ko saath liya, aur ekaant mein kisi

oonche pahaad par le gaya; aur un ke samhane uska roop badal gaya.

® Aur uska vastra aisa chamakne laga aur yahan tak ati ujzaval huaa, ki prithvi par koi dhobi bhi

vaisa ujzaval nahi kar sakta.
* Aur unhein Musa ke saath eliyyaah dikhai diya; aur ve Yeshu ke saath batein karte the.

® Is par Patras ne Yeshu se kaha; he rabbi, hamara yahan rahna achchha hai: isliye ham teen

mandap banayen; ek tere liye, ek Musa ke liye, aur ek eliyyaah ke liye.
® Kyonki vah na janta tha, ki kya uttar de; isliye ki ve bahut dar gaye the.

’ Tab ek badal ne unhein chha liya, aur us badal mein se yah shabd nikla, ki yah mera priya putra

hai; us ki suno.
& Tab unhonne ekayek charon or drishti ki, aur Yeshu ko chhod apne saath aur kisi ko na dekha.

? Pahaad se utarte hue, us ne unhein aagya di, ki jab tak manushya ka putra mare huon mein se ji

na uthe, tab tak jo kuchh tum ne dekha hai vah kisi se na kahna.

10 Unhonne is baat ko smaran rakha; aur aapas mein vaad-vivaad karne lage, ki mare huon mein se
jiuthne ka kya arth hai?

1 Aur unhonne us se poochha, shastri kyon kahte hain, ki eliyyaah ka pahile aana avashya hai?

12 Us ne unhein uttar diya ki eliyyaah sachmuch pahile aakar sab kuchh sudharega, parantu
manushya ke putra ke vishay mein yah kyon likha hai, ki vah bahut dukh uthayega, aur tuchchh

gina jayega?

13 Parantu main tum se kahta hoon, ki eliyyaah to aa chuka, aur jaisa uske vishay mein likha hai,

unhonne jo kuchh chaha uske saath kiya.

14 Aur jab vah chelon ke paas aaya, to dekha ki un ke charon or badi bheed lagi hai aur shastri un ke

saath vivaad kar rahein hain.
15 Aur use dekhte hi sab bahut hi aashcharya karne lage, aur us ki or daudkar use namaskaar kiya.
16 Us ne un se poochha; tum in se kya vivaad kar rahe ho?

17 Bheed mein se ek ne use uttar diya, ki he guru, main apne putra ko, jis mein goongi aatma samai

hai, tere paas laya tha.



'8 Jahan kahi vah use pakadti hai, vahi patak deti hai: aur vah munh mein phen bhar lata, aur daant
peesta, aur sookhta jata hai: aur main ne chelon se kaha ki ve use nikaal dein parantu vah nikaal

na sake.

19 Yah sunkar us ne un se uttar deke kaha: ki he avishwasi logon, main kab tak tumhare saath

rahoonga aur kab tak tumhari sahoonga? Use mere paas lao.

20 Tab ve use uske paas le aaye: aur jab us ne use dekha, to us aatma ne turant use maroda; aur vah

bhoomi par gira, aur munh se phen bahate hue lotne laga.
21 Us ne uske pita se poochha; is ki yah dasha kab se hai?

%2 Us ne kaha, bachpan se: us ne ise naash karne ke liye kabhi aag aur kabhi pani mein giraya;

parantu yadi tu kuchh kar sake, to ham par taras khakar hamara upkaar kar.

23 Yeshu ne us se kaha; yadi tu kar sakta hai; yah kya bata hai vishwaas karne vale ke liye sab kuchh
ho sakta hai.

24 Balak ke pita ne turant gidigdakar kaha; he Prabhu, main vishwaas karta hoon, mere avishwaas

ka upaay kar.
25 Jab Yeshu ne dekha, ki log daudkar bheed laga rahe hain, to us ne ashuddh aatma ko yah kahkar

danta, ki he goongi aur bahiri aatma, main tujhe aagya deta hoon, us mein se nikal aa, aur us

mein phir kabhi pravesh na kar.

26 Tab vah chillakar, aur use bahut marod kar, nikal aai; aur balak mara huaa sa ho gaya, yahan tak

ki bahut log kahne lage, ki vah mar gaya.
27 Parantu Yeshu ne uska haath pakad ke use uthaya, aur vah khada ho gaya.

28 Jab vah ghar mein aaya, to uske chelon ne ekaant mein us se poochha, ham use kyon na nikaal

sake?
29 Us ne un se kaha, ki yah jati bina prarthana kisi aur upaay se nikal nahi sakti.
%0 Phir ve vahan se chale, aur galeel mein hokar ja rahe the, aur vah nahi chahta tha ki koi jane.

31 Kyonki vah apne chelon ko updesh deta aur un se kahta tha, ki manushya ka putra manushyon
ke haath mein pakadvaya jayega, aur ve use maar dalenge, aur vah marne ke teen din baad ji

uthega.
32 Par yah baat un ki samajh mein nahi aai, aur ve us se poochhne se darte the.

33 Phir ve kaphranhoom mein aaye; aur ghar mein aakar us ne un se poochha ki raste mein tum kis

baat par vivaad karte the?

34 Ve chup rahe, kyonki maarg mein unhonne aapas mein yah vaad-vivaad kiya tha, ki ham mein se
bada kaun hai?



35 Tab us ne baithkar barhon ko bulaya, aur un se kaha, yadi koi bada hona chahe, to sab se chhota

aur sab ka sevak bane.
36 Aur us ne ek balak ko lekar un ke beech mein khada kiya, aur use god mein lekar un se kaha.

37 Jo koi mere naam se aise balkon mein se kisi ek ko bhi grahan karta hai, vah mujhe grahan karta

hai; aur jo koi mujhe grahan karta, vah mujhe nahi, varan mere bhejne vale ko grahan karta hai.

38 Tab Yuhanna ne us se kaha, he guru ham ne ek manushya ko tere naam se dushtatmaon ko

nikalte dekha aur ham use mana karne lage, kyonki vah hamare peechhe nahi ho leta tha.

39 Yeshu ne kaha, us ko mat mana karo; kyonki aisa koi nahi jo mere naam se samarth ka kaam

kare, aur jaldi se mujhe bura kah sake.
40 Kyonki jo hamare virodh mein nahi, vah hamari or hai.

41 Jo koi ek katora pani tumhein isliye pilaye ki tum Masih ke ho to main tum se sach kahta hoon ki

vah apna pratiphal kisi reeti se na khoyega.

42 Par jo koi in chhoton mein se jo mujh par vishwaas karte hain, kisi ko thokar khilaye to uske liye
bhala yah hai ki ek badi chakki ka paat uske gale mein latkaya jaye aur vah samudra mein daal

diya jaye.

“3 Yadi tera haath tujhe thokar khilaye to use kaat daal tunda hokar jeevan mein pravesh karna,
tere liye is se bhala hai ki do haath rahte hue narak ke beech us aag mein dala jaye jo kabhi
bujhne ki nahi.

44 Jahan un ka keeda nahi marta aur aag nahi bujhti.
% Aur yadi tera paanv tujhe thokar khilaye to use kaat daal.

%6 Langda hokar jeevan mein pravesh karna tere liye is se bhala hai, ki do paanv rahte hue narak

mein dala jaye.

47 Aur yadi teri aankh tujhe thokar khilaye to use nikaal daal, kana hokar Parmeshwar ke rajya

mein pravesh karna tere liye is se bhala hai, ki do aankh rahte hue tu narak mein dala jaye.
4% Jahan un ka keeda nahi marta aur aag nahi bujhti.
49 Kyonki har ek jan aag se namkeen kiya jayega.

°0 Namak achchha hai,par yadi namak ki namkeeni jati rahe, to use kis se swadit karoge? Apne

mein namak rakho, aur aapas mein mel milaap se raho.



Markus 10 Mark 10

! Phir vah vahan se uthkar yahoodiya ke sivanon mein aur yardan ke paar aaya, aur bheed uske

paas phir ikatthi ho gai, aur vah apni reeti ke anusaar unhein phir updesh dene laga.

2 Tab phareesiyon ne uske paas aakar us ki pareeksha karne ko us se poochha, kya yah uchit hai, ki

puroosh apni patni ko tyage?
% Us ne un ko uttar diya, ki Musa ne tumhein kya aagya di hai?
4 Unhonne kaha, Musa ne tyaag patra likhne aur tyagne ki aagya di hai.
® Yeshu ne un se kaha, ki tumhare man ki kathorta ke karan us ne tumhare liye yah aagya likhi.
® Par srishti ke aarambh se Parmeshwar ne nar aur nari karke un ko banaya hai.

’ Is karan manushya apne mata-pita se alag hokar apni patni ke saath rahega, aur ve donon ek tan

honge.
8 Isliye ve ab do nahi par ek tan hain.
? Isliye jise Parmeshwar ne joda hai use manushya alag na kare.
10 Aur ghar mein chelon ne is ke vishay mein us se phir poochha.

1 Us ne un se kaha, jo koi apni patni ko tyagkar doosri se byaah kare to vah us pahili ke virodh

mein vyabhichaar karta hai.
12 Aur yadi patni apne pati ko chhodkar doosre se byaah kare, to vah vyabhichaar karti hai.
'3 Phir log balkon ko uske paas lane lage, ki vah un par haath rakhe, par chelon ne un ko danta.

4 Yeshu ne yah dekh kruddh hokar un se kaha, balkon ko mere paas aane do aur unhein mana na

karo, kyonki Parmeshwar ka rajya aison hi ka hai.

15 Main tum se sach kahta hoon, ki jo koi Parmeshwar ke rajya ko balak ki nai grahan na kare, vah

us mein kabhi pravesh karne na payega.
16 Aur us ne unhein god mein liya, aur un par haath rakhkar unhein aasheesh di.

7 Aur jab vah nikalkar maarg mein jata tha, to ek manushya uske paas daudta huaa aaya, aur uske

aage ghutne tekkar us se poochha he uttam guru, anant jeevan ka adhikari hone ke liye main
kya karun?

'8 Yeshu ne us se kaha, tu mujhe uttam kyon kahta hai? Koi uttam nahi, keval ek arthaat

Parmeshwar.

19 Tu aagyaon ko to janta hai; hatya na karna, vyabhichaar na karna, chori na karna, jhoothi gavahi

na dena, chhal na karna, apne pita aur apni mata ka aadar karna.



20 Us ne us se kaha, he guru, in sab ko main ladakpan se manta aaya hoon.

21 Yeshu ne us par drishti karke us se prem kiya, aur us se kaha, tujh mein ek baat ki ghati hai; ja, jo
kuchh tera hai, use bech kar kangalon ko de, aur tujhe swarg mein dhan milega, aur aakar mere

peechhe ho le.

22 Is baat se uske chehre par udasi chha gai, aur vah shok karta huaa chala gaya, kyonki vah bahut
dhani tha.

23 Yeshu ne charon or dekhkar apne chelon se kaha, dhanvanon ko Parmeshwar ke rajya mein

pravesh karna kaisa kathin hai!

24 Chele us ki baton se achambhit hue, is par Yeshu ne phir un ko uttar diya, he baal ko, jo dhan par

bharosa rakhte hain, un ke liye Parmeshwar ke rajya mein pravesh karna kaisa kathin hai!

25 Parmeshwar ke rajya mein dhanvaan ke pravesh karne se oont ka sooi ke nake mein se nikal jana

sahaj hai!
26 Ve bahut hi chakit hokar aapas mein kahne lage to phir kis ka uddhaar ho sakta hai?

27 Yeshu ne un ki or dekhkar kaha, manushyon se to yah nahi ho sakta, parantu Parmeshwar se ho
sakta hai; kyonki Parmeshwar se sab kuchh ho sakta hai.

28 Patras us se kahne laga, ki dekh, ham to sab kuchh chhodkar tere peechhe ho liye hain.

29 Yeshu ne kaha, main tum se sach kahta hoon, ki aisa koi nahi, jis ne mere aur susmachaar ke liye

ghar ya bhaiyon ya bahinon ya mata ya pita ya ladke-balon ya kheton ko chhod diya ho.

30 Aur ab is samay sau guna na paye, gharon aur bhaiyon aur bahinon aur mataon aur ladke-balon

aur kheton ko par upadrav ke saath aur parlok mein anant jeevan.
31 Par bahutere jo pahile hain, pichhle honge; aur jo pichhle hain, ve pahile honge.

32 Aur ve Yerushalem ko jate hue maarg mein the, aur Yeshu un ke aage aage ja raha tha: aur ve
achambha karne lage aur jo uske peechhe peechhe chalte the darne lage, tab vah phir un

barhon ko lekar un se ve batein kahne laga, jo us par aane vali thi.

33 Ki dekho, ham Yerushalem ko jate hain, aur manushya ka putra mahayajkon aur shastriyon ke
haath pakadvaya jayega, aur ve us ko ghaat ke yogya thahrayenge, aur anyajatiyon ke haath mein

saumpenge.

34 Aur ve us ko thatthon mein udayenge, aur us par thookenge, aur use kode marenge, aur use

ghaat karenge, aur teen din ke baad vah ji uthega.

35 Tab jabdi ke putra Yakub aur Yuhanna ne uske paas aakar kaha, he guru, ham chahte hain, ki jo

kuchh ham tujh se mange, vahi tu hamare liye kare.

36 Us ne un se kaha, tum kya chahte ho ki main tumhare liye karun?



37 Unhonne us se kaha, ki hamein yah de, ki teri mahima mein ham mein se ek tere dahine aur

doosra tere banye baithe.

38 Yeshu ne un se kaha, tum nahi jante, ki kya mangte ho? Jo katora main peene par hoon, kya pi

sakte ho? Aur jo baptisma main lene par hoon, kya le sakte ho?

39 Unhonne us se kaha, ham se ho sakta hai: Yeshu ne un se kaha: jo katora main peene par hoon,

tum peeoge; aur jo baptisma main lene par hoon, use loge.

“0 Par jin ke liye taiyaar kiya gaya hai, unhein chhod aur kisi ko apne dahine aur apne bayen

bithana mera kaam nahi.
“! Yah sun kar dason Yakub aur Yuhanna par risyane lage.

42 Aur Yeshu ne un ko paas bula kar un se kaha, tum jante ho, ki jo anyajatiyon ke hakim samjhe
jate hain, ve un par prabhuta karte hain; aur un mein jo badein hain, un par adhikaar jatate

hain.
43 Par tum mein aisa nahi hai, varan jo koi tum mein bada hona chahe vah tumhara sevak bane.
4% Aur jo koi tum mein pradhaan hona chahe, vah sab ka daas bane.

4% Kyonki manushya ka putra isliye nahi aaya, ki us ki seva tahal ki jaye, par isliye aaya, ki aap seva

tahal kare, aur bahuton ki chhudauti ke liye apna praan de.

46 Aur ve yareeho mein aaye, aur jab vah aur uske chele, aur ek badi bheed yareeho se nikalti thi, to

timai ka putra bartimai ek andha bhikhari sadak ke kinare baitha tha.

47 Vah yah sunkar ki Yeshu nasri hai, pukaar pukaar kar kahne laga; ki he Daud ki santaan, Yeshu

mujh par daya kar.

“8 Bahuton ne use danta ki chup rahe, par vah aur bhi pukarne laga, ki he Daud ki santaan, mujh

par daya kar.

49 Tab Yeshu ne thaharkar kaha, use bulao; aur logon ne us andhe ko bulakar us se kaha, dhadhas

baandh, uth, vah tujhe bulata hai.
°0 Vah apna kapda phenkkar sheeghra utha, aur Yeshu ke paas aaya.

°1 Is par Yeshu ne us se kaha; tu kya chahta hai ki main tere liye karun? Andhe ne us se kaha, he

rabbi, yah ki main dekhne lagun.

%2 Yeshu ne us se kaha; chala ja, tere vishwaas ne tujhe changa kar diya hai: aur vah turant dekhne

laga, aur maarg mein uske peechhe ho liya.

! Jab ve Yerushalem ke nikat jaitoon pahaad par baitaphge aur baitniyyaah ke paas aaye, to us ne

apne chelon mein se do ko yah kahkar bheja.

2 Ki apne samhane ke gaanv mein jao, aur us mein panhuchte hi ek gadhi ka bachcha jis par kabhi

koi nahi chadha, bandha huaa tumhein milega, use khol lao.

® Yadi tum se koi poochhe, yah kyon karte ho? To kahna, ki Prabhu ko is ka prayojan hai; aur vah
sheeghra use yahan bhej dega.

4 Unhonne jakar us bachche ko bahar dwaar ke paas chauk mein bandha huaa paya, aur kholne
lage.

® Aur un mein se jo vahan khade the, koi koi kahne lage ki yah kya karte ho, gadhi ke bachche ko
kyon kholte ho?

® Unhonne jaisa Yeshu ne kaha tha, vaisa hi un se kah diya; tab unhonne unhein jane diya.
" Aur unhonne bachche ko Yeshu ke paas lakar us par apne kapde dale aur vah us par baith gaya.

8 Aur bahuton ne apne kapde maarg mein bichhaye aur auron ne kheton mein se daliyan kaat kaat

kar phaila di.

? Aur jo uske aage aage jate aur peechhe peechhe chale aate the, pukaar pukaar kar kahte jate the,

ki hoshana; dhanya hai vah jo Prabhu ke naam se aata hai.
0 Hamare pita Daud ka rajya jo aa raha hai; dhanya hai: aakaash mein hoshana.

™ Aur vah Yerushalem pahunchkar mandir mein aaya, aur charon or sab vastuon ko dekhkar

barhon ke saath baitniyyaah gaya kyonki saanjh ho gai thi.

12 Doosre din jab ve baitniyyaah se nikle to us ko bhookh lagi.

13 Aur vah door se anjeer ka ek hara ped dekhkar nikat gaya, ki kya jane us mein kuchh paye: par
patton ko chhod kuchh na paya; kyonki phal ka samay na tha.

14 Is par us ne us se kaha ab se koi tera phal kabhi na khaye. Aur uske chele sun rahe the.

15 Phir ve Yerushalem mein aaye, aur vah mandir mein gaya; aur vahan jo len-den kar rahe the
unhein bahar nikalne laga, aur sarraphon ke peedhe aur kabootar ke bechne valon ki chaukiyan

ulat di.
16 Aur mandir mein se hokar kisi ko bartan lekar aane jane na diya.

7 Aur updesh karke un se kaha, kya yah nahi likha hai, ki mera ghar sab jatiyon ke liye prarthana
ka ghar kahlayega? Par tum ne ise dakuon ki khoh bana di hai.



'8 Yah sunkar mahayajak aur shastri uske naash karne ka avsar dhoondhne lage; kyonki us se darte

the, isliye ki sab log uske updesh se chakit hote the.
19 Aur prati din saanjh hote hi vah nagar se bahar jaya karta tha.
20 Phir bhor ko jab ve udhar se jate the to unhonne us anjeer ke ped ko jad tak sookha huaa dekha.

21 Patras ko vah baat smaran aai, aur us ne us se kaha, he rabbi, dekh, yah anjeer ka ped jise tu ne

sraap diya tha sookh gaya hai.
22 Yeshu ne us ko uttar diya, ki Parmeshwar par vishwaas rakho.

23 Main tum se sach kahta hoon ki jo koi is pahaad se kahe; ki tu ukhad ja, aur samudra mein ja
pad, aur apne man mein sandeh na kare, varan prateeti kare, ki jo kahta hoon vah ho jayega, to

uske liye vahi hoga.

24 Isliye main tum se kahta hoon, ki jo kuchh tum prarthana karke mango to prateeti kar lo ki

tumhein mil gaya, aur tumhare liye ho jayega.

5 Aur jab kabhi tum khade hue prarthana karte ho, to yadi tumhare man mein kisi ki or se kuchh

virodh, ho to kshama karo: isliye ki tumhara swargeeya pita bhi tumhare apraadh kshama kare.

26 Aur yadi tum kshama na karo to tumhara pita bhi jo swarg mein hai, tumhara apraadh kshama

na karega.

27 Ve phir Yerushalem mein aaye, aur jab vah mandir mein tahal raha tha to mahayajak aur shastri

aur purinaye uske paas aakar poochhne lage.

28 Ki tu ye kaam kis adhikaar se karta hai? Aur yah adhikaar tujhe kis ne diya hai ki tu ye kaam

kare?

29 Yeshu ne us se kaha: main bhi tum se ek baat poochhta hoon; mujhe uttar do: to main tumhein

bataoonga ki ye kaam kis adhikaar se karta hoon.
%0 Yuhanna ka baptisma kya swarg ki or se tha va manushyon ki or se tha? Mujhe uttar do.

31 Tab ve aapas mein vivaad karne lage ki yadi ham kahein, swarg ki or se, to vah kahega; phir tum

ne us ki prateeti kyon nahi ki?

32 Aur yadi ham kahein, manushyon ki or se to logon ka dar hai, kyonki sab jante hain ki Yuhanna

sachmuch bhavishyadwakta hai.

3 So unhonne Yeshu ko uttar diya, ki ham nahi jante: Yeshu ne un se kaha, main bhi tum ko nahi

batata, ki ye kaam kis adhikaar se karta hoon.

! Phir vah drishtaant mein un se batein karne laga: ki kisi manushya ne daakh ki bari lagai, aur
uske charon or bada bandha, aur ras ka kund khoda, aur gummat banaya; aur kisanon ko uska

theka dekar par desh chala gaya.

2 Phir phal ke mausam mein us ne kisanon ke paas ek daas ko bheja ki kisaan se daakh ki bari ke

phalon ka bhaag le.
? Par unhonne use pakadkar peeta aur chhoochhe haath lauta diya.
# Phir us ne ek aur daas ko un ke paas bheja aur unhonne uska sir phod dala aur uska apmaan kiya.

® Phir us ne ek aur ko bheja, aur unhonne use maar dala: tab us ne aur bahuton ko bheja: un mein

se unhonne kitnon ko peeta, aur kitnon ko maar dala.

® Ab ek hi rah gaya tha, jo uska priya putra tha; ant mein us ne use bhi un ke paas yah sochkar

bheja ki ve mere putra ka aadar karenge.

’ Par un kisanon ne aapas mein kahaj; yahi to varis hai; aao, ham use maar dalein, tab meeraas

hamari ho jayegi.
8 Aur unhonne use pakadkar maar dala, aur daakh ki bari ke bahar phenk diya.

? Isliye daakh ki bari ka swami kya karega? Vah aakar un kisanon ko naash karega, aur daakh ki bari

auron ko de dega.

10 Kya tum ne pavitra shastra mein yah vachan nahi padha, ki jis patthar ko rajmistrayon ne

nikamma thahraya tha, vahi ko ne ka sira ho gaya?
11 Yah Prabhu ki or se huaa, aur hamari drishti me adbhut hai.

12 Tab unhonne use pakadna chaha; kyonki samajh gaye the, ki us ne hamare virodh mein yah

drishtaant kaha hai: par ve logon se dare; aur use chhod kar chale gaye.

13 Tab unhonne use baton mein phansane ke liye kai ek phareesiyon aur herodiyon ko uske paas
bheja.

14 Aur unhonne aakar us se kaha; he guru, ham jante hain, ki tu sachcha hai, aur kisi ki parvaah
nahi karta; kyonki tu manushyon ka munh dekh kar batein nahi karta, parantu Parmeshwar ka

maarg sachchai se batata hai.

15 To kya kaisar ko kar dena uchit hai, ki nahi? Ham dein, ya na dein? Us ne un ka kapat jankar un

se kaha; mujhe kyon parakhte ho? Ek deenaar mere paas lao, ki main dekhun.
16 Ve le aaye, aur us ne un se kaha; yah moorti aur naam kis ka hai? Unhonne kaha, kaisar ka.

7 Yeshu ne un se kaha; jo kaisar ka hai vah kaisar ko, aur jo Parmeshwar ka hai Parmeshwar ko do:

tab ve us par bahut achambha karne lage.



'8 Phir sadookiyon ne bhi, jo kahte hain ki mare huon ka ji uthna hai hi nahi, uske paas aakar us se

poochha.

19 Ki he guru, Musa ne hamare liye likha hai, ki yadi kisi ka bhai bina santaan mar jaye, aur us ki

patni rah jaye, to uska bhai us ki patni ko byaah le aur apne bhai ke liye vansh utpann kare: saat
bhai the.

20 Pahila bhai byaah karke bina santaan mar gaya.

21 Tab doosre bhai ne us stri ko byaah liya aur bina santaan mar gaya; aur vaise hi teesre ne bhi.
22 Aur saton se santaan na hui: sab ke peechhe vah stri bhi mar gai.

23 S0 ji uthne par vah un mein se kis ki patni hogi? Kyonki vah saton ki patni ho chuki thi.

24 Yeshu ne un se kaha; kya tum is karan se bhool mein nahi pade ho, ki tum na to pavitra shastra

hi ko jante ho, aur na Parmeshwar ki samarth ko.

25 Kyonki jab ve mare huon mein se ji uthenge, to un mein byaah shadi na hogi; par swarg mein

dooton ki nai honge.

%6 Mare huon ke ji uthne ke vishay mein kya tum ne Musa ki pustak mein jhadi ki katha mein nahi
padha, ki Parmeshwar ne us se kaha, main Ibrahim ka Parmeshwar, aur Ishaq ka Parmeshwar,

aur Yakub ka Parmeshwar hoon?

27 Parmeshwar mare huon ka nahi, varan jeevton ka Parmeshwar hai: so tum badi bhool mein pade
ho.

28 Aur shastriyon mein se ek ne aakar unhein vivaad karte suna, aur yah jankar ki us ne unhein

achchhi reeti se uttar diya; us se poochha, sab se mukhya aagya kaun si hai?

29 Yeshu ne use uttar diya, sab aagyaon mein se yah mukhya hai; he Israel sun; Prabhu hamara

Parmeshwar ek hi Prabhu hai.

30 Aur tu Prabhu apne Parmeshwar se apne sare man se aur apne sare praan se, aur apni sari

buddhi se, aur apni sari shakti se prem rakhna.
31 Aur doosri yah hai, ki tu apne padosi se apne samaan prem rakhna: is se badi aur koi aagya nahi.

32 Shastri ne us se kaha; he guru, bahut theek! Tu ne sach kaha, ki vah ek hi hai, aur use chhod aur

koi nahi.

33 Aur us se sare man aur sari buddhi aur sare praan aur sari shakti ke saath prem rakhna aur

padosi se apne samaan prem rakhna, sare homon aur balidanon se badhkar hai.

34 Jab Yeshu ne dekha ki us ne samajh se uttar diya, to us se kaha; tu Parmeshwar ke rajya se door

nahi: aur kisi ko phir us se kuchh poochhne ka sahas na huaa.



%5 Phir Yeshu ne mandir mein updesh karte hue yah kaha, ki shastri kyonkar kahte hain, ki Masih
Daud ka putra hai?

36 Daud ne aap hi pavitra aatma mein hokar kaha hai, ki Prabhu ne mere Prabhu se kaha; mere

dahine baith, jab tak ki main tere bairiyon ko tere panvon ki peedhi na kar dun.

37 Daud to aap hi use Prabhu kahta hai, phir vah uska putra kahan se thahra? Aur bheed ke log us

ki aanand se sunte the.

38 Us ne apne updesh mein un se kaha, shastriyon se chaukas raho, jo lambe vastra pahine hue

phirna.

39 Aur bajaron mein namaskaar, aur aaradhnalyon mein mukhya mukhya aasan aur jevnaron mein

mukhya mukhya sthaan bhi chahte hain.

40 Ve vidhvaon ke gharon ko kha jate hain, aur dikhane ke liye badi der tak prarthana karte rahte
hain, ye adhik dand payenge.

41 Aur vah mandir ke bhandaar ke samhane baithkar dekh raha tha, ki log mandir ke bhandaar

mein kis prakaar paise dalte hain, aur bahut dhanvanon ne bahut kuchh dala.
“2 Itne mein ek kangaal vidhva ne aakar do damdiyan, jo ek adhele ke barabar hoti hai, dali.

43 Tab us ne apne chelon ko paas bulakar un se kaha; main tum se sach kahta hoon, ki mandir ke

bhandaar mein dalne valon mein se is kangaal vidhva ne sab se badhkar dala hai.

44 Kyonki sab ne apne dhan ki badhti mein se dala hai, parantu is ne apni ghati mein se jo kuchh

uska tha, arthaat apni sari jeevika daal di hai.



Markus 13 Mark 13

! Jab vah mandir se nikal raha tha, to uske chelon mein se ek ne us se kaha; he guru, dekh, kaise

kaise patthar aur kaise kaise bhavan hain!

2 Yeshu ne us se kaha; kya tum ye bade bade bhavan dekhte ho: yahan patthar par patthar bhi
bacha na rahega jo dhaya na jayega.

% Jab vah jaitoon ke pahaad par mandir ke samhane baitha tha, to Patras aur Yakub aur Yuhanna

aur andriyaas ne alag jakar us se poochha.

“ Ki hamein bata ki ye batein kab hongi aur jab ye sab batein poori hone par hongi us samay ka kya

chinh hoga?
® Yeshu un se kahne laga; chaukas raho ki koi tumhein na bharmaye.
® Bahutere mere naam se aakar kahenge, ki main vahi hoon aur bahuton ko bharmayenge.

’ Aur jab tum ladaiyan, aur ladaiyon ki charcha suno; to na ghabrana: kyonki in ka hona avashya

hai; parantu us samay ant na hoga.

8 Kyonki jati par jati, aur rajya par rajya chadhai karega, aur har kahi bhooindol honge, aur akaal

padenge; yah to peedaon ka aarambh hi hoga.

? Parantu tum apne vishay mein chaukas raho; kyonki log tumhein mahasbhaon mein saumpenge
aur tum panchayton mein peete jaoge; aur mere karan hakimon aur rajaon ke aage khade kiye

jaoge, taki un ke liye gavahi ho.
10 Par avashya hai ki pahile susmachaar sab jatiyon mein prachaar kiya jaye.

1 Jab ve tumhein le jakar saumpenge, to pahile se chinta na karna, ki ham kya kahenge; par jo
kuchh tumbhein usi ghadi bataya jaye, vahi kahna; kyonki bolne vale tum nahi ho, parantu

pavitra aatma hai.

12 Aur bhai ko bhai, aur pita ko putra ghaat ke liye sasumpenge, aur ladkebale mata-pita ke virodh

mein uthkar unhein marva dalenge.

13 Aur mere naam ke karan sab log tum se bair karenge; par jo ant tak dheeraj dhare rahega, usi ka

uddhaar hoga.

14 S0 jab tum us ujadne vali ghrinit vastu ko jahan uchit nahi vahan khadi dekho, (padhnevala

samajh le) tab jo yahoodiya mein hon, ve pahadon par bhaag jayen.
15 Jo kothe par ho, vah apne ghar se kuchh lene ko neeche na utre aur na bheetar jaye.
16 Aur jo khet mein ho, vah apna kapda lene ke liye peechhe na laute.

7 Un dinon mein jo garbhavti aur doodh pilati hongi, un ke liye haay haay!



18 Aur prarthana kiya karo ki yah jade mein na ho.

19 Kyonki ve din aise klesh ke honge, ki srishti ke aarambh se jo Parmeshwar ne sriji hai ab tak na

to hue, aur na kabhi phir honge.

20 Aur yadi Prabhu un dinon ko na ghatata, to koi prani bhi na bachta; parantu un chune huon ke

karan jin ko us ne chuna hai, un dinon ko ghataya.

21 Us samay yadi koi tum se kahe; dekho, Masih yahan hai, ya dekho, vahan hai, to prateeti na

karna.

22 Kyonki jhoothe Masih aur jhoothe bhavishyadwakta uth khade honge, aur chinh aur adbhut
kaam dikhayenge ki yadi ho sake to chune huon ko bhi bharma dein.

23 Par tum chaukas raho: dekho, main ne tumhein sab batein pahile hi se kah di hain.

24 Un dinon mein, us klesh ke baad sooraj andhera ho jayega, aur chaand prakaash na dega.

25 Aur aakaash se taragan girne lagenge: aur aakaash ki shaktiyan hilai jayenge.

26 Tab log manushya ke putra ko badi samarth aur mahima ke saath badlon mein aate dekhenge.

27 Us samay vah apne dooton ko bhejkar, prithvi ke is chhor se aakaash ki us chhor tak charon

disha se apne chune hue logon ko ikatthe karega.

28 Anjeer ke ped se yah drishtaant seekho: jab us ki dali ko mal ho jati; aur patte nikalne lagte hain;

to tum jaan lete ho, ki greeshmakaal nikat hai.
29 Isi reeti se jab tum in baton ko hote dekho, to jaan lo, ki vah nikat hai varan dwaar hi par hai.

30 Main tum se sach kahta hoon, ki jab tak ye sab batein na ho lengi, tab tak yah peedhi jati na

rahegi.
31 Aakaash aur prithvi tal jayenge, parantu meri batein kabhi na talengi.

32 Us din ya us ghadi ke vishay mein koi nahi janta, na swarg ke doot aur na putra; parantu keval

pita.
33 Dekho, jagte aur prarthana karte raho; kyonki tum nahi jante ki vah samay kab aayega.

34 Yah us manushya ki si dasha hai, jo pardesh jate samay apna ghar chhod jaye, aur apne dason ko

adhikaar de: aur har ek ko uska kaam jata de, aur dwarpaal ko jagte rahne ki aagya de.

3 Isliye jagte raho; kyonki tum nahi jante ki ghar ka swami kab aayega, saanjh ko ya aadhi raat ko,

ya murg ke baang dene ke samay ya bhor ko.
36 Aisa na ho ki vah achanak aakar tumhein sote paye.

37 Aur jo main tum se kahta hoon, vahi sab se kahta hoon, jagte raho.



Markus 14 Mark 14

! Do din ke baad phasah aur akhmeeri roti ka parvva honevala tha: aur mahayajak aur shastri is

baat ki khoj mein the ki use kyonkar chhal se pakad kar maar dalein.
2 Parantu kahte the, ki parvva ke din nahi, kahi aisa na ho ki logon mein balva mache.

% Jab vah baitniyyaah mein Shamaun kodhi ke ghar bhojan karne baitha huaa tha tab ek stri
sangmarmar ke patra mein jatamansi ka bahumoolya shuddh itra lekar aai; aur patra tod kar

itra ko uske sir par undela.
4 Parantu koi koi apne man mein risyakar kahne lage, is itra ko kyon satyanaash kiya gaya?

® Kyonki yah itra to teen sau deenaar se adhik moolya mein bechkar kangalon ko banta ja sakta

tha, or ve us ko jhidakne lage.
® Yeshu ne kaha; use chhod do; use kyon satate ho? Us ne to mere saath bhalai ki hai.

’ Kangaal tumhare saath sada rahte hain: aur tum jab chaho tab un se bhalai kar sakte ho; par main

tumhare saath sada na rahoonga.

8 Jo kuchh vah kar saki, us ne kiya; us ne mere gade jane ki taiyari mein pahile se meri deh par itra

mala hai.

® Main tum se sach kahta hoon, ki sare jagat mein jahan kahi susmachaar prachaar kiya jayega,

vahan uske is kaam ki charcha bhi uske smaran mein ki jayegi.

10 Tab Yahuda iskariyoti jo barah mein se ek tha, mahayajkon ke paas gaya, ki use un ke haath

pakadva de.

1 Ve yah sunkar aanandit hue, aur us ko roopye dena sweekaar kiya, aur yah avsar dhoondhne laga

ki use kisi prakaar pakadva de.

12 Akhmeeri roti ke parvva ke pahile din, jis mein ve phasah ka balidaan karte the, uske chelon ne

us se poochha, tu kahan chahta hai, ki ham jakar tere liye phasah khane ki taiyari karein?

'3 Us ne apne chelon mein se do ko yah kahkar bheja, ki nagar mein jao, aur ek manushya jal ka

ghada uthaye, hue tumhein milega, uske peechhe ho lena.

14 Aur vah jis ghar mein jaye us ghar ke swami se kahna; guru kahta hai, ki meri pahunshala jis

mein main apne chelon ke saath phasah khaun kahan hai?
15 Vah tumhein ek saji sajai, aur taiyaar ki hui badi atari dikha dega, vahan hamare liye taiyari karo.

16 So chele nikalkar nagar mein aaye aur jaisa us ne un se kaha tha, vaisa hi paya, aur phasah

taiyaar kiya.

17 Jab saanjh hui, to vah barhon ke saath aaya.



18 Aur jab ve baithe bhojan kar rahe the, to Yeshu ne kaha; main tum se sach kahta hoon, ki tum

mein se ek, jo mere saath bhojan kar raha hai, mujhe pakadvayega.
19 Un par udasi chha gai aur ve ek ek karke us se kahne lage; kya vah main hoon?
20 Us ne un se kaha, vah barhon mein se ek hai, jo mere saath thali mein haath dalta hai.

1 Kyonki manushya ka putra to, jaisa uske vishay mein likha hai, jata hi hai; parantu us manushya
par haay jis ke dwara manushya ka putra pakadvaya jata hai! Yadi us manushya ka janm hi na

hota, to uske liye bhala hota.

22 Aur jab ve kha hi rahe the to us ne roti li, aur aasheesh mangkar todi, aur unhein di, aur kaha, lo,

yah meri deh hai.
23 Phir us ne katora lekar dhanyavaad kiya, aur unhein diya; aur un sab ne us mein se peeya.
24 Aur us ne un se kaha, yah vacha ka mera vah lohu hai, jo bahuton ke liye bahaya jata hai.

25 Main tum se sach kahta hoon, ki daakh ka ras us din tak phir kabhi na peeoonga, jab tak

Parmeshwar ke rajya mein naya na peeun.
26 Phir ve bhajan gakar bahar jaitoon ke pahaad par gaye.

27 Tab Yeshu ne un se kaha; tum sab thokar khaoge, kyonki likha hai, ki main rakhvale ko

maroonga, aur bhed tittar bittar ho jayengi.
28 Parantu main apne ji uthne ke baad tum se pahile galeel ko jaoconga.
29 Patras ne us se kaha; yadi sab thokar khayen to khanye, par main thokar nahi khaoonga.

30 Yeshu ne us se kaha; main tujh se sach kahta hoon, ki aaj hi isi raat ko murge ke do baar baang

dene se pahile, tu teen baar mujh se mukar jayega.

31 Par us ne aur bhi jor dekar kaha, yadi mujhe tere saath marna bhi pade taubhi tera inkaar kabhi

na karoonga: isi prakaar aur sab ne bhi kaha.

%2 Phir ve gatsamne naam ek jagah mein aaye, aur us ne apne chelon se kaha, yahan baithe raho,

jab tak main prarthana karun.

33 Aur vah Patras aur Yakub aur Yuhanna ko apne saath le gaya: aur bahut hi adheer, aur vyakul

hone laga.

34 Aur un se kaha; mera man bahut udaas hai, yahan tak ki main marne par hoon: tum yahan

thahro, aur jagte raho.

35 Aur vah thoda aage badha, aur bhoomi par girkar prarthana karne laga, ki yadi ho sake to yah
ghadi mujh par se tal jaye.

36 Aur kaha, he abba, he pita, tujh se sab kuchh ho sakta hai; is katore ko mere paas se hata le:

taubhi jaisa main chahta hoon vaisa nahi, par jo tu chahta hai vahi ho.



37 Phir vah aaya, aur unhein sote pakar Patras se kaha; he Shamaun tu so raha hai? Kya tu ek ghadi

bhi na jaag saka?

38 Jagte aur prarthana karte raho ki tum pareeksha mein na pado: aatma to taiyaar hai, par shareer
durbal hai.

39 Aur vah phir chala gaya, aur vahi baat kahkar prarthana ki.

40 Aur phir aakar unhein sote paya, kyonki un ki aankhe neend se bhari thi; aur nahi jante the ki

use kya uttar dein.

41 Phir teesri baar aakar un se kaha; ab sote raho aur vishraam karo, bas, ghadi aa pahunchi; dekho

manushya ka putra papiyon ke haath pakadvaya jata hai.
42 Utho, chalein: dekho, mera pakadvane vala nikat aa pahuncha hai.

“3 Vah yah kah hi raha tha, ki Yahuda jo barhon mein se tha, apne saath mahayajkon aur shastriyon

aur purniyon ki or se ek badi bheed talvarein aur lathiyan liye hue turant aa pahunchi.

44 Aur uske pakadne vale ne unhein yah pata diya tha, ki jis ko main choomun vahi hai, use pakad

kar yatn se le jana.
% Aur vah aaya, aur turant uske paas jakar kaha; he rabbi aur us ko bahut chooma.
46 Tab unhonne us par haath dalkar use pakad liya.

47 Un mein se jo paas khade the, ek ne talvaar kheench kar mahayajak ke daas par chalai, aur uska

kaan uda diya.

“% Yeshu ne un se kaha; kya tum daku jankar mere pakadne ke liye talvarein aur lathiyan lekar nikle
ho?

49 Main to har din mandir mein tumhare saath rahkar updesh diya karta tha, aur tab tum ne mujhe

na pakda: parantu yah isliye huaa hai ki pavitra shastra ki batein poori hon.
%0 Is par sab chele use chhodkar bhaag gaye.
1 Aur ek javaan apni nangi deh par chadar odhe hue uske peechhe ho liya; aur logon ne use pakda.
2 Par vah chadar chhodkar nanga bhaag gaya.

33 Phir ve Yeshu ko mahayajak ke paas le gaye; aur sab mahayajak aur purinaye aur shastri uske

yahan ikatthe ho gaye.

%4 Patras door hi door se uske peechhe peechhe mahayajak ke aangan ke bheetar tak gaya, aur

pyadon ke saath baith kar aag tapne laga.

> Mahayajak aur sari mahasbha Yeshu ke maar dalne ke liye uske virodh mein gavahi ki khoj mein

the, par na mili.

%6 Kyonki bahutere uske virodh mein jhoothi gavahi de rahe the, par un ki gavahi ek si na thi.



7 Tab kitnon ne uthkar us par yah jhoothi gavahi di.

%8 Ki ham ne ise yah kahte suna hai ki main is haath ke banaye hue mandir ko dha doonga, aur teen

din mein doosra banaoonga, jo haath se na bana ho.
%9 Is par bhi un ki gavahi ek si na nikli.

60 Tab mahayajak ne beech mein khade hokar Yeshu se poochha; ki tu koi uttar nahi deta? Ye log

tere virodh mein kya gavahi dete hain?

61 Parantu vah maun sadhe raha, aur kuchh uttar na diya: mahayajak ne us se phir poochha, kya tu

us par ma dhanya ka putra Masih hai?

%2 Yeshu ne kaha; han main hoon: aur tum manushya ke putra ko sarvashaktimaan ki dahini aur

baithe, aur aakaash ke badlon ke saath aate dekhoge.
63 Tab mahayajak ne apne vastra phadkar kaha; ab hamein gavahon ka aur kya prayojan hai
¢4 Tum ne yah ninda suni: tumbhari kya raay hai? Un sab ne kaha, vah vadh ke yogya hai.

%5 Tab koi to us par thookne, aur koi uska munh dhampne aur use ghoose marne, aur us se kahne

lage, ki bhavishyadwani kar: aur pyadon ne use lekar thappad mare.
%6 Jab Patras neeche aangan mein tha, to mahayajak ki laundiyon mein se ek vahan aai.

67 Aur Patras ko aag tapte dekhkar us par takatki lagakar dekha aur kahne lagi, tu bhi to us nasri
Yeshu ke saath tha.

%8 Vah mukar gaya, aur kaha, ki main to nahi janta aur nahi samajhta ki tu kya kah rahi hai: phir

vah bahar devdhi mein gaya; aur murge ne baang di.
%9 Vah laundi use dekhkar un se jo paas khade the, phir kahne lagi, ki vah un mein se ek hai.

70 Parantu vah phir mukar gaya aur thodi der baad unhonne jo paas khade the phir Patras se kaha;

nishchay tu un mein se ek hai; kyonki tu galeeli bhi hai.

1 Tab vah dhikkarne dene aur shapath khane laga, ki main us manushya ko, jis ki tum charcha

karte ho, nahi janta.

72 Tab turant doosri baar murg ne baang di: Patras ko vah baat jo Yeshu ne us se kahi thi smaran
aai, ki murg ke do baar baang dene se pahile tu teen baar mera inkaar karega: vah is baat ko

sochkar rone laga.



Markus 15 Mark 15

! Aur bhor hote hi turant mahayajkon, purniyon, aur shastriyon ne varan sari mahasbha ne salaah

karke Yeshu ko bandhavaya, aur use le jakar peelatus ke haath saump diya.

2 Aur peelatus ne us se poochha, kya tu Yahudiyon ka raja hai? Us ne us ko uttar diya; ki tu aap hi
kah raha hai.

* Aur mahayajak us par bahut baton ka dosh laga rahe the.

4 Peelatus ne us se phir poochha, kya tu kuchh uttar nahi deta, dekh ye tujh par kitni baton ka dosh

lagate hain?
® Yeshu ne phir kuchh uttar nahi diya; yahan tak ki peelatus ko bada aashcharya huaa.
® Aur vah us parvva mein kisi ek bandhue ko jise ve chahte the, un ke liye chhod diya karta tha.

" Aur baraabba naam ka ek manushya un balvaiyon ke saath bandhuaa tha, jinhon ne balve mein
hatya ki thi.

8 Aur bheed oopar jakar us se binti karne lagi, ki jaisa tu hamare liye karta aaya hai vaisa hi kar.

? Peelatus ne un ko yah uttar diya, kya tum chahte ho, ki main tumhare liye Yahudiyon ke raja ko
chhod dun?

10 Kyonki vah janta tha, ki mahayajkon ne use daah se pakadvaya tha.
1 Parantu mahayajkon ne logon ko ubhara, ki vah baraabba hi ko un ke liye chhod de.

12 Yah sun peelatus ne un se phir poochha; to jise tum Yahudiyon ka raja kahte ho, us ko main kya

karun? Ve phir chillaye, ki use kroos par chadha de.
13 Peelatus ne un se kaha; kyon, is ne kya burai ki hai?
14 Parantu ve aur bhi chillaye, ki use kroos par chadha de.

15 Tak peelatus ne bheed ko prasann karne ki ichchha se, baraabba ko un ke liye chhod diya, aur
Yeshu ko kode lagvakar saump diya, ki kroos par chadhaya jaye.

16 Aur sipahi use kile ke bheetar aangan mein le gaye jo preetoriyun kahlata hai, aur sari paltan ko

bula laye.
7 Aur unhonne use bainjni vastra pahinaya aur kanton ka mukut goonthkar uske sir par rakha.
18 Aur yah kahkar use namaskaar karne lage, ki he Yahudiyon ke raja, namaskaar!

19 Aur ve uske sir par sarkande marte, aur us par thookte, aur ghutne tekkar use pranaam karte

rahe.



20 Aur jab ve uska thattha kar chuke, to us par se bainjni vastra utarkar usi ke kapde pahinaye; aur

tab use kroos par chadhane ke liye bahar le gaye.

21 Aur sikandar aur roophus ka pita, Shamaun naam ek kureni manushya, jo gaanv se aa raha tha

udhar se nikla; unhonne use begaar mein pakda, ki uska kroos utha le chale.
%2 Aur ve use gulguta naam jagah par jis ka arth khopdi ki jagah hai laye.
23 Aur use murra mila huaa dakhras dene lage, parantu us ne nahi liya.

24 Tab unhonne us ko kroos par chadhaya, aur uske kapdon par chitthiyan dalkar, ki kis ko kya

mile, unhein baant liya.
25 Aur pahar din chadha tha, jab unhonne us ko kroos par chadhaya.
26 Aur uska doshpatra likhkar uske oopar laga diya gaya ki “Yahudiyon ka raja”.
27 Aur unhonne uske saath do daku, ek us ki dahini aur ek us ki bai or kroos par chadhaye.
28 Tab dharmashastra ka vah vachan ki vah apradhiyon ke sang gina gaya poora huaa.

29 Aur maarg mein jane vale sir hila hilakar aur yah kahkar us ki ninda karte the, ki vaah! Mandir

ke dhane vale, aur teen din mein banane vale! Kroos par se utar kar apne aap ko bacha le.
%0 Isi reeti se mahayajak bhi, shastriyon samet,
31 Aapas mein thatthe se kahte the; ki is ne auron ko bachaya, aur apne ko nahi bacha sakta.

32 Israel ka raja Masih ab kroos par se utar aaye ki ham dekhkar vishwaas karein: aur jo uske saath

krooson par chadhaye gaye the, ve bhi us ki ninda karte the.
33 Aur dophar hone par, sare desh mein andhiyara chha gaya; aur teesre pahar tak raha.

34 Teesre pahar Yeshu ne bade shabd se pukaar kar kaha, iloi, iloi, lama shabaktani jis ka arth yah

hai; he mere Parmeshwar, he mere Parmeshwar, tu ne mujhe kyon chhod diya?
3 Jo paas khade the, un mein se kitnon ne yah sunkar kaha: dekho yah eliyyaah ko pukarta hai.

36 Aur ek ne daudkar ispanj ko sirke mein duboya, aur sarkande par rakhkar use chusaya; aur kaha,

thahar jao, dekhein, ki eliyyaah use utarne ki liye aata hai ki nahi.
37 Tab Yeshu ne bade shabd se chillakar praan chhod diye.
38 Aur mandir ka parda oopar se neeche tak phatkar do tukde ho gaya.

39 Jo soobedaar uske samhane khada tha, jab use yun chillakar praan chhodte hue dekha, to us ne

kaha, sachmuch yah manushya, Parmeshwar ka putra tha.

40 Kai striyan bhi door se dekh rahi thi: un mein Mariyam magadleeni aur chhote Yakub ki aur

yoses ki mata Mariyam aur shalomi thi.



41 Jab vah galeel mein tha, to ye uske peechhe ho leti thi aur us ki seva-tahal kiya karti thi; aur aur

bhi bahut si striyan thi, jo uske saath Yerushalem mein aai thi.
42 JTab sandhya ho gai, to isliye ki taiyari ka din tha, jo sabt ke ek din pahile hota hai.

43 Arimtiya ka rahenvala Yusuf aaya, jo pratishthit mantri aur aap bhi Parmeshwar ke rajya ki baat

johta tha; vah hiyaav karke peelatus ke paas gaya aur Yeshu ki loth mangi.

44 Peelatus ne aashcharya kiya, ki vah itna sheeghra mar gaya; aur soobedaar ko bulakar poochha,

ki kya us ko mare hue der hui?
%3 S0 jab soobedaar ke dwara haal jaan liya, to loth Yusuf ko dila di.

46 Tab us ne ek patli chadar mol li, aur loth ko utarkar us chadar mein lapeta, aur ek kabra me jo

chattaan mein khodi gai thi rakha, aur kabra ke dwaar par ek patthar ludhka diya.

47 Aur Mariyam magadleeni aur yoses ki mata Mariyam dekh rahi thi, ki vah kahan rakha gaya hai.

! Jab sabt ka din beet gaya, to Mariyam magadleeni aur Yakub ki mata Mariyam aur shalomi ne

sugandhit vastuein mol li, ki aakar us par malein.
2 Aur saptaah ke pahile din badi bhor, jab sooraj nikla hi tha, ve kabra par aai.
* Aur aapas mein kahti thi, ki hamare liye kabra ke dwaar par se patthar kaun ludhayega?
4 Jab unhonne aankh uthai, to dekha ki patthar ludhka huaa hai! Kyonki vah bahut hi bada tha.

® Aur kabra ke bheetar jakar, unhonne ek javaan ko shwet vastra pahine hue dahini or baithe
dekha, aur bahut chakit hui.

® Us ne un se kaha, chakit mat ho, tum Yeshu nasri ko, jo kroos par chadhaya gaya tha, dhoondhti

ho: vah ji utha hai; yahan nahi hai; dekho, yahi vah sthaan hai, jahan unhonne use rakha tha.

’ Parantu tum jao, aur uske chelon aur Patras se kaho, ki vah tum se pahile galeel ko jayega; jaisa us

ne tum se kaha tha, tum vahi use dekhoge.

8 Aur ve nikalkar kabra se bhaag gai; kyonki kapakpi aur ghabrahat un par chha gai thi aur
unhonne kisi se kuchh na kaha, kyonki darti thi.

° Saptaah ke pahile din bhor hote hi vah ji uth kar pahile pahil Mariyam magadleeni ko jis mein se

us ne saat dushtatmayen nikali thi, dikhai diya.
10 Us ne jakar uske sathiyon ko jo shok mein doobe hue the aur ro rahe the, samachaar diya.
1 Aur unhonne yah sunkar ki vah jeevit hai, aur us ne use dekha hai prateeti na ki.
12 Is ke baad vah doosre roop mein un mein se do ko jab ve gaanv ki or ja rahe the, dikhai diya.
13 Unhonne bhi jakar auron ko samachaar diya, parantu unhonne un ki bhi prateeti na ki.

14 Peechhe vah un gyarhon ko bhi, jab ve bhojan karne baithe the dikhai diya, aur un ke avishwaas
aur man ki kathorta par ulahna diya, kyonki jinhon ne uske ji uthne ke baad use dekha tha,

inhonne un ki prateeti na ki thi.

5 Aur us ne un se kaha, tum sare jagat mein jakar sari srishti ke logon ko susmachaar prachaar

karo.

16 Jo vishwaas kare aur baptisma le usi ka uddhaar hoga, parantu jo vishwaas na karega vah doshi

thahraya jayega.
7 Aur vishwaas karne valon mein ye chinh honge ki ve mere naam se dushtatmaon ko nikalenge.

'8 Nai nai bhasha bolenge, sampon ko utha lenge, aur yadi ve nashak vastu bhi pi janye taubhi un

ki kuchh hani na hogi, ve beemaron par haath rakhenge, aur ve change ho jayenge.



19 Nidaan Prabhu Yeshu un se batein karne ke baad swarg par utha liya gaya, aur Parmeshwar ki

dahini or baith gaya.

20 Aur unhonne nikalkar har jagah prachaar kiya, aur Prabhu un ke saath kaam karta raha, aur un

chinhon ke dwara jo saath saath hote the vachan ko, dridh karta raha. Aamin.

